
Y CYNGOR DYDD IAU, 2 MAWRTH 2023 
 

 
Yn bresennol:  Y Cynghorydd Elwyn Jones (Cadeirydd) 

Y Cynghorydd R.Medwyn Hughes (Is-gadeirydd). 
 

Y Cynghorwyr:- Craig ab Iago, Menna Baines, Beca Brown, Stephen Churchman, Glyn 
Daniels, Anwen Davies, Dafydd Owen Davies, Elwyn Edwards, Elfed Wyn ap Elwyn, Alan Jones 
Evans, Dylan Fernley, Delyth Lloyd Griffiths, Jina Gwyrfai, Annwen Hughes, Iwan Huws, Nia Wyn 
Jeffreys, Anne Lloyd Jones, Berwyn Parry Jones, Dawn Lynne Jones, Dewi Jones, Elin Walker 
Jones, Gwilym Jones, Gareth Tudor Jones, Huw Wyn Jones, Linda Ann Jones, Menna Jones, 
Eryl Jones-Williams, Cai Larsen, Beth Lawton, Dafydd Meurig, Dilwyn Morgan, Linda Morgan, 
Dewi Owen, Edgar Wyn Owen, Gwynfor Owen, Llio Elenid Owen, Gareth Coj Parry, Nigel 
Pickavance, John Pughe, Rheinallt Puw, Arwyn Herald Roberts, Beca Roberts, Elfed P Roberts, 
John Pughe Roberts, Richard Glyn Roberts, Huw Llwyd Rowlands, Paul Rowlinson, Angela 
Russell, Dyfrig Siencyn, Ioan Thomas, Peter Thomas, Rob Triggs, Rhys Tudur, Hefin 
Underwood, Einir Wyn Williams, Eirwyn Williams, Gareth Williams, Gruffydd Williams a Sasha 
Williams. 
 
Swyddogion: Dafydd Gibbard (Prif Weithredwr), Geraint Owen (Cyfarwyddwr Corfforaethol), 
Dylan Owen (Cyfarwyddwr Corfforaethol a Chyfarwyddwr Statudol Gwasanaethau 
Cymdeithasol), Dewi Morgan (Swyddog Cyllid Statudol), Iwan Evans (Swyddog Monitro), Ian 
Jones (Pennaeth Gwasanaethau Democratiaeth), Carys Fon Williams (Pennaeth Tai ac Eiddo), 
Sioned Williams (Pennaeth Economi a Chymuned), Ffion Madog Evans (Pennaeth Cyllid 
Cynorthwyol – Cyfrifeg a Phensiynau), Debbie Anne Jones (Pennaeth Cynorthwyol – 
Gwasanaethau Corfforaethol (Addysg)), Eurig Huw Williams (Rheolwr Gwasanaethau 
Ymgynghorol Adnoddau Dynol), Dewi Jones (Rheolwr Gwasanaethau Cefnogi Busnes y Cyngor), 
Vera Jones (Rheolwr Gwasanaeth Democratiaeth ac Iaith) ac Eirian Roberts (Swyddog 
Gwasanaethau Democratiaeth).   
 
1. YMDDIHEURIADAU 

 
Derbyniwyd ymddiheuriadau gan y Cynghorwyr John Brynmor Hughes, Elin Hywel, Kim 
Jones, June Jones, Meryl Roberts ac Elfed Williams. 
 

2. COFNODION 
 

Llofnododd y Cadeirydd gofnodion y cyfarfod o’r Cyngor a gynhaliwyd ar 1 Rhagfyr, 2022 
fel rhai cywir. 

 
3. DATGAN BUDDIANT PERSONOL 

 
Datganodd y Swyddog Monitro fuddiant personol yn eitem 7 - Adolygiad Blynyddol – Polisi 
Tâl y Cyngor 2023/24, ar ran y prif swyddogion oedd yn bresennol, gan fod yr adroddiad yn 
ymwneud â’u cyflogau. 
 
Roedd o’r farn bod gan y swyddogion fuddiant o sylwedd, ac ynghyd â’r ddau Gyfarwyddwr 
Corfforaethol, Y Pennaeth Cyllid Statudol, y Pennaeth Tai ac Eiddo, Y Pennaeth 
Gwasanaethau Democratiaeth a’r Pennaeth Economi a Chymuned, gadawodd y Swyddog 
Monitro'r cyfarfod yn ystod y drafodaeth ar yr eitem, gan nad oeddent angen bod yn 
bresennol i gynghori.  Arhosodd y Prif Weithredwr i mewn yn y cyfarfod i gynghori. 
 

4. CYHOEDDIADAU’R CADEIRYDD 

Cydymdeimlwyd â theulu’r cyn-gynghorydd Caerwyn Roberts, a fu farw’n ddiweddar, a 
rhoddwyd teyrnged iddo gan yr Arweinydd, y Cynghorydd Dyfrig Siencyn.   
 
Cydymdeimlwyd â’r canlynol hefyd:- 
 

 Teulu’r cyn-gynghorydd Dafydd Thomas, Penmorfa, a fu’n aelod o’r Cyngor hwn a’r 
cyn-Gyngor Sir Gwynedd am sawl blwyddyn. 

 Steffan Jones, Pennaeth Priffyrdd, Peirianneg ac Ymgynghoriaeth Gwynedd, ar golli 
ei Dad. 

 Teulu Syr Meuric Rees, Escuan, Tywyn, cyn-Arglwydd Raglaw Gwynedd a fu farw 
ddoe. 

 
Nodwyd hefyd bod y Cyngor yn dymuno cofio am bawb o fewn cymunedau’r sir oedd wedi 
colli anwyliaid yn ddiweddar. 
 
Ymdawelodd y Cyngor fel arwydd o barch a choffadwriaeth. 
 
Llongyfarchwyd syrffiwr o Wynedd oedd wedi creu hanes drwy ddod yn bencampwr byd 
syrffio cyntaf Cymru.  Enillodd Llywelyn 'Sponge' Williams fedal aur i Gymru ym 
Mhencampwriaethau Para Syrffio'r Byd ISA 2022 yng Nghaliffornia. 
 
Estynnwyd llongyfarchiadau hefyd i Dr Kathryn Whittey o Lanelltyd, yn un o 180 o ferched a 
ddewiswyd o 25 gwlad gan Homeward Bound, i deithio i Antarctica gydag arweinwyr 
benywaidd mewn gwyddoniaeth, sydd wedi ymrwymo i arwain, dylanwadu a chyfrannu at 
gynaliadwyedd ein planed. 
 

5. MATERION BRYS 
 
Dim i’w nodi. 
 

6. CWESTIYNAU 
 
(Cyhoeddwyd atebion ysgrifenedig yr Aelodau Cabinet i’r cwestiynau ymlaen llaw.) 

 
(1) Cwestiwn Y Cynghorydd Richard Glyn Roberts 

 
“Pa drefniadau a wnaed gan yr Adran Addysg i sefydlu faint yn union o blant 
Gwynedd sy’n cael addysg drwy gyfrwng y Saesneg?” 

 
Ateb – Aelod Cabinet Addysg, y Cynghorydd Beca Brown 
 
“Mae’n braf derbyn cwestiynau fel hyn achos mae’n gyfle i mi allu datgan a’ch atgoffa 
unwaith eto pa mor unigryw ac arloesol ydi ein sefyllfa ni yn y sir yma.  Mae cyd-
destun Gwynedd, wrth gwrs, yn wahanol i’r mwyafrif llethol o siroedd Cymru yn yr 
ystyr bod ein hysgolion ni yn bodoli o fewn cyd-destun sy’n gydnaws â’n nod o 
sicrhau dwyieithrwydd i bawb.  Mae’r ddwy iaith yn gyfrwng dysgu i wahanol raddau, 
ac oherwydd hynny, wrth gwrs, mae holl blant Gwynedd yn cael addysg drwy gyfrwng 
y Gymraeg a’r Saesneg, sy’n sefyllfa unigryw ac yn glod i weledigaeth Gwynedd ers 
blynyddoedd lawer erbyn hyn.” 
 
Cwestiwn Atodol y Cynghorydd Richard Glyn Roberts 
 
“O ystyried nad oes yna unrhyw ddisgyblion yn astudio o leiaf 3 pwnc Cyfnod 
Allweddol 4 drwy gyfrwng y Gymraeg, oni bai am Gymraeg, yn Ysgol Friars, a bod y 
sefyllfa rhywbeth yn debyg yn Ysgol Tywyn, a bod yna nifer nid ansylweddol o 

ddisgyblion mewn ysgolion eraill, Dyffryn Nantlle, er enghraifft, nad ydyn nhw’n 
astudio o leiaf 3 pwnc Cyfnod Allweddol 4 drwy gyfrwng y Gymraeg, a fyddai’n deg 
dweud bod yna rai cannoedd o blant yn ysgolion uwchradd Gwynedd sy’n gallu osgoi 
addysg Gymraeg yn gyfan gwbl, ac mae’n debyg mai Saesneg fyddai iaith addysg y 
rheini?” 
 
Ateb – Aelod Cabinet Addysg, y Cynghorydd Beca Brown 
 
“O ran osgoi’r Gymraeg, o ystyried bod y Gymraeg yn rhywbeth sy’n mynd y tu hwnt i 
wersi ac yn digwydd mewn cyfnodau bugeiliol, gwasanaethau, chwaraeon, ac ati, 
rwy’n meddwl ei bod yn anodd iawn iawn i rywun osgoi’r Gymraeg mewn unrhyw 
ysgol yng Ngwynedd. 
 
Fel y gwyddom i gyd, mae gennym 2 ysgol uwchradd yng Nghategori 3 Trosiannol yn 
y sir, ac mae yna waith caled yn digwydd yn y fan honno er mwyn gwella’r 
ddarpariaeth yn yr ysgolion hynny.  Mae yna Swyddog Datblygu’r Gymraeg wedi ei 
chyflogi yn Ysgol Friars.  Mi fuaswn yn tynnu sylw at y ganran sydd, efallai, y 
mesurydd mwyaf pendant sydd gennym o ran nifer y plant sy’n medru’r Gymraeg yng 
Ngwynedd, ac mae 88% o’r plant rhwng 5 ac 15 oed yn medru’r Gymraeg o gymharu 
â 64% o’r boblogaeth gyffredin, sy’n dangos llwyddiant addysg Gymraeg y sir, ond 
wrth gwrs, mae angen gweithio hefo’r ysgolion a nodwyd a gweithio ar draws y sector 
yn gyffredinol.  Dyna pam bod Fforwm Iaith newydd ei sefydlu er mwyn cadw’r CSGA 
(Cynllun Strategol y Gymraeg mewn Addysg) ar drac, a dyna pam bod yna Grŵp 
Tasg a Gorffen yn ymchwilio i mewn i’r ddarpariaeth bresennol ar draws y sector 
uwchradd i gyd.  Hefyd, dyna pam rydw i’n edrych ymlaen yn arw i weld beth fydd y 
canfyddiadau a ddaw o’r gwaith ymchwil hynny, ac i weithio hefo fy nghyd-
gynghorwyr, y craffwyr a staff ein hysgolion i gyd ar gynyddu beth sy’n ganran 
ardderchog yn barod.  Wrth gwrs, mae wastad modd ei chynyddu, ac rwy’n edrych 
ymlaen at weithio ar hynny hefo pawb sy’n deisyfu'r un peth â ni i gyd, sef i weld mwy 
o Gymraeg eto ar draws ysgolion Gwynedd.” 
 

(2) Cwestiwn Y Cynghorydd Gruffydd Williams 
 
“I ba raddau y gellir turio ymhellach i ystadegau cofrestr tai'r Cyngor a sefydlu'r nifer 
sy'n hanu o Ddwyfor, o Feirion, o Arfon, o'r siroedd sy'n ffinio â Gwynedd, y nifer sy'n 
siarad Cymraeg a'r nifer a fu mewn ysgol yng Ngwynedd?” 
 
Ateb – Aelod Cabinet Tai, y Cynghorydd Craig ab Iago 
 
“Yn ychwanegol i’r hyn a nodwyd yn yr ateb ysgrifenedig, hoffwn nodi mod i’n deall o 
ble mae’r cwestiwn yn dod.  Mae sawl cynghorydd yn poeni am y diffyg rheolaeth 
dros bwy sy’n cael ein tai.  Rydw i’n rhannu’r pryderon hynny.  Rydym ni’n byw mewn 
argyfwng tai ar hyn o bryd.  Mae pobl yn tueddu i weld ein stoc tai fel buddsoddiad 
neu ‘bolthole’, felly rwy’n cytuno â chi, ond mi fuaswn i’n eich cyfeirio at y Cynllun 
Gweithredu Tai.  Arwyddair yr adran, fwy neu lai, ydi ‘cartrefu pobl leol yn eu 
cymunedau’.  Dyna rydym ni’n trio ei wneud, ac un o’r pethau sydd yn y cynllun ydi’r 
polisi gosod lleol sydd wedi symud y pyst gôl o ran beth sy’n dderbyniol yn ein gwlad.  
Rydym ni’n arwain yng Nghymru arno, ac yn rhoi pwyslais ar yr elfen leol.  Rydym ni’n 
trio cartrefu pobl yn eu cymunedau.  Yn fy marn i, dyna ei holl bwrpas, a dyna pam 
rydym ni yma.  Mae’r polisi gosod lleol newydd fynd drwy’r pwyllgor craffu, felly fel 
rwy’n deall, mae’r Cyngor i gyd yn hapus gydag o.” 
 
Cwestiwn Atodol y Cynghorydd Gruffydd Williams 
 



Y CYNGOR Dydd Iau, 2 Mawrth 2023 

“Heb i ni allu turio ymhellach i ystadegau cofrestr tai'r Cyngor, sut mae modd i ni 
wybod nad darparu ar gyfer mewnlifiad ydym ni, yn hytrach na darparu ar gyfer gwir 
angen ymysg y boblogaeth gynhennid? 
 
Ateb – Aelod Cabinet Tai, y Cynghorydd Craig ab Iago 

 
“Polisi gosod lleol ydyw, a rhaid i chi gael cyswllt lleol, fwy neu lai, i gael tŷ yng 
Ngwynedd bellach.  Wrth gwrs, mae yna achosion lle rydym ni’n trio helpu pobl sy’n 
dianc oddi wrth sefyllfaoedd o drais yn y cartref, er enghraifft, ond mae 96% neu 98% 
o’n stoc tai cymdeithasol yn mynd i bobl sy’n lleol yn ôl ein dehongliad neu ein 
diffiniad ni o ‘lleol’.  Felly rwy’n hyderus nad ydym ni’n gwneud yr hyn rydych chi’n 
dweud, neu’n awgrymu, bod ni’n gwneud.  Rydym ni yma i gartrefu pobl leol yn eu 
cymunedau.” 
 

(3) Cwestiwn Y Cynghorydd Gwynfor Owen 
 
“Rwy’n siŵr bod Arweinydd y Cyngor yn teimlo mor rhwystredig â finnau yn ymateb 
Llywodraeth y Deyrnas Gyfunol yn ogystal â Llywodraeth Cymru i ddarparu atebion i 
drigolion Llanbedr a'r ardal ynglŷn â'r ffordd osgoi a ffordd newydd i'r Maes Awyr. 
 
Gai ofyn beth mae Cyngor Gwynedd yn bwriadu ei wneud nawr i geisio lliniaru effaith 
y traffig ar fywydau trigolion Llanbedr yn ogystal â sicrhau bod y Cyngor yn parhau i 
ddenu swyddi o safon i'r ardal?” 
 
Ateb – Yr Arweinydd, y Cynghorydd Dyfrig Siencyn 
 
“Fel y bydd y Cynghorydd yn gwybod, mae’r Cyngor yma wedi bod yn gweithio’n 
hynod galed i sicrhau fod Llanbedr a’r ardal ehangach yn gallu elwa o swyddi gwerth 
uchel fyddai’n dod yn sgil datblygiadau yn safle’r maes awyr gerllaw. 
 
Mae hynny wrth gwrs yn cynnwys sicrhau ffordd mynediad addas i hwyluso 
datblygiad, ac ynghlwm â hynny ddatblygu ffordd newydd i ddatrys problemau 
tagfeydd traffig sylweddol mae pentrefwyr Llanbedr wedi ei ddioddef ers degawdau. 
 
Roedd cais Coridor Gwyrdd Ardudwy yn cynnig cyfle gwirioneddol i ddod a budd 
sylweddol i ardal eang o Feirionnydd. Roedd yn cynnwys mynediad newydd i safle’r 
maes awyr a fyddai hefyd wedi mynd i’r afael â phroblemau tagfeydd traffig yn 
Llanbedr. 
 
Byddai hefyd wedi bod yn gyfle i hyrwyddo teithio llesol a theithio gwyrdd, gan ei 
gwneud yn bosib i bobl gerdded a beicio yn ddiogel, gwella mynediad i drafnidiaeth a 
gosod gwasanaeth gwefru ceir trydanol ar hyd yr A496. 
 
Hynod siomedig felly oedd penderfyniad Llywodraeth y Deyrnas Gyfunol yn 
ddiweddar i beidio cefnogi cais y Cyngor am arian o gronfa Ffyniant Bro. Mae arna’i 
ofn ei fod yn tanlinellu diffyg dealltwriaeth o du’r llywodraeth o ddifrifoldeb y sefyllfa. 
 
Daw hyn wrth gwrs yn dilyn penderfyniad Dirprwy Weinidog Newid Hinsawdd Cymru i 
wneud tro pedol ar ymrwymiad blaenorol gan Lywodraeth Cymru ar gynllun a fyddai 
wedi sicrhau mynediad i’r maes awyr a ffordd newydd ar gyfer Llanbedr. 
 
Er nad ydym wedi llwyddo hyd yma i sicrhau’r cyllid sydd ei angen, rydym yn parhau i 
geisio datrysiad cadarnhaol fydd yn datgloi potensial economaidd maes awyr 
Llanbedr, yn datrys problemau tagfeydd traffig lleol, ac yn annog dewisiadau teithio 
cynaliadwy. 

Byddwn yn trafod gyda Llywodraeth Cymru a Thrafnidiaeth Cymru i ystyried sut y 
gallwn gydweithio yn y tymor-byr i geisio gwella diogelwch a darpariaeth teithio llesol 
ar hyd yr A496 rhwng Llandecwyn a’r Bermo. 
 
Yn wir, er cyhoeddiad siomedig y Dirprwy Weinidog Newid Hinsawdd yn 2021 i beidio 
cefnogi’r cynllun gwreiddiol, mae swyddogion y Cyngor wedi bod yn parhau i drafod 
datrysiadau fydd yn hwyluso mynediad i faes awyr Llanbedr.  
 
Proses ar y cyd fydd asesu opsiynau i sicrhau mynediad i’r maes awyr, a bydd ein 
swyddogion yn parhau i geisio canfod datrysiad gyda gweision sifil Llywodraeth 
Cymru a Thrafnidiaeth Cymru.  
 
Rydw i’n llwyr ymwybodol o ddyheadau trigolion yr ardal, ac wrth ddatblygu unrhyw 
ddatrysiadau, byddaf yn sicrhau cyswllt gyda’r gymuned leol er mwyn sicrhau fod 
trigolion yr ardal yn ymwybodol o’r ymdrechion sydd yn parhau.  
 
Mi allai eich sicrhau chi y bydd yr ymdrechion yma yn parhau nes y ceir datrysiad 
derbyniol ar gyfer Llanbedr ac ardal ehangach Ardudwy.” 
 
Cwestiwn Atodol y Cynghorydd Gwynfor Owen 
 
“A oes yna unrhyw wirionedd yn y sylwadau diweddar gan y Dirprwy Weinidog Newid 
Hinsawdd, Lee Waters, bod Cyngor Gwynedd wedi gwrthod trafod gydag ef?” 
 
Ateb – Yr Arweinydd, y Cynghorydd Dyfrig Siencyn 
 
“Diolch am y cyfle i mi gael gwneud cywiriad cyhoeddus i honiadau di-sail y Dirprwy 
Weinidog dros Newid Hinsawdd, Lee Waters.  Rwyf wedi cael trafodaethau cynnes 
iawn gyda’r Dirprwy Weinidog, ac mae o wedi gwneud honiadau eithaf difrifol.  Mae 
gen i dystiolaeth o nifer o gyfarfodydd sydd wedi’u rhaglenni rhwng Trafnidiaeth 
Cymru, a hefyd rhai o weision sifil Adran Mr Lee Waters.  Felly, rydw i wedi gofyn iddo 
dynnu ei eiriau yn ôl, ond mae o wedi newid ystyr yr hyn mae’n ddweud trwy ddweud 
nad oes cynnydd yn y trafodaethau hynny, a byddwn yn meiddio dweud, os nad oes 
cynnydd, mae hynny oherwydd mai dim ond un ateb sydd yna i Lanbedr, sef cael y 
mynediad priodol i’r maes awyr, a thrwy hynny cael ffordd osgoi hefyd.  Felly mae yna 
alwad cyhoeddus gen i heddiw i’r Dirprwy Weinidog dynnu ei eiriau yn ôl, a gallaf roi 
tystiolaeth glir iddo o’r cyfarfodydd sydd wedi eu cynnal rhwng swyddogion y 
Llywodraeth a’n swyddogion ni. 
 

(4) Cwestiwn Y Cynghorydd Gareth Tudor Jones 
 
Cyn gofyn y cwestiwn, nododd yr aelod:- 
 

 Bod aelod o’r cyhoedd, Mr Ieuan Wyn, wedi ceisio cyflwyno cwestiwn i’r 
Cyngor ar ran Cylch yr Iaith, Cymdeithas yr Iaith a Dyfodol i’r Iaith, ond bod 
Cyfansoddiad y Cyngor yn aneglur o ran faint o ddiwrnodau ymlaen llaw mae 
modd gwneud hynny. 

 Bod Adran 4.17 y Cyfansoddiad yn nodi 10 diwrnod clir, a bod y mudiadau 
iaith wedi dilyn hynny ac wedi cyflwyno’r cwestiwn 12 diwrnod o flaen llaw. 

 Bod y Swyddog Monitro wedi datgan yn y dyddiau diwethaf bod 10 diwrnod 
clir yn golygu 10 diwrnod gwaith clir, a’i fod ar ddeall fod y Swyddog Monitro 
yn cydnabod nad yw’r Cyfansoddiad yn glir o ran hyn. 

 Y derbyniodd gais gan Mr Ieuan Wyn iddo ofyn y cwestiwn ar ei ran, ac er ei 
fod yn barod i wneud hynny, y dymunai gynnig bod y rheolau sefydlog yn cael 
eu gosod o’r neilltu fel bod modd i Mr Ieuan Wyn, oedd yn bresennol yn yr 
oriel gyhoeddus, gael gofyn y cwestiwn ei hun. 

Mewn ymateb, nododd y Swyddog Monitro:- 
 

 Bod y Cyfansoddiad yn eglur o ran y diwrnod clir, a’i fod wedi esbonio hyn 
mewn ymateb i ymholiad ynglŷn â bodolaeth amserlen a beth yn union oedd 
hynny, pan fu iddo ddatgan yn glir bod y cais allan o amser. 

 Nad oedd erioed wedi datgan bod y Cyfansoddiad yn aneglur ar hyn. 

 O ran cynnig bod y rheolau sefydlog yn cael eu gosod o’r neilltu, byddai’n 
rhaid i’r aelod amlygu pa reol sefydlog y dymunai ei gosod o’r neilltu, ac i ba 
bwrpas, a byddai’n rhaid i’r Cyngor fod yn glir o ran yr hyn y byddent yn 
pleidleisio drosto. 

 
Nododd yr aelod y dymunai gynnig bod rheol sefydlog 4:17 yn cael ei gosod o’r 
neilltu. 
 
Mewn ymateb, eglurodd y Swyddog Monitro:- 
 

 Bod rheol sefydlog 4:17 yn rhoi’r hawl i’r cyhoedd ofyn cwestiwn yn y Cyngor 
os rhoddwyd rhybudd ohono ddim hwyrach na 10 diwrnod clir cyn diwrnod y 
cyfarfod. 

 Bod y cysyniad o gyfnod rhybudd yn gadarn yn y Cyfansoddiad ac yn cael ei 
weithredu yn hollol gyson bob tro.  Heb ddilyn y rheol yma, byddai cwestiynau 
yn gallu cyrraedd ar unrhyw amser, gan greu anhrefn ac annhegwch. 

 Gan mai rheol sefydlog 4:17 sy’n caniatáu i’r cyhoedd ofyn cwestiwn, byddai 
gosod y rheol honno yn llwyr o’r neilltu yn hepgor yr hawl yma, a gofynnwyd i’r 
aelod fod yn llawer mwy eglur o ran yr hyn y dymunai ei osod o’r neilltu. 

 Bod y cwestiwn wedi’i gyflwyno gan yr aelod o fewn y cyfnod priodol ar gyfer 
derbyn cwestiynau gan aelodau, a bod yr ateb wedi’i gylchredeg eisoes.  
Roedd gan yr aelod felly'r hawl i ofyn y cwestiwn, i dderbyn ateb ac i ofyn 
cwestiwn atodol. 

 
Nododd yr aelod ei fod yn parhau o’r farn bod y sefyllfa’n annheg, gan fod y mudiadau 
iaith wedi cyflwyno’r cwestiwn mewn da bryd, ond nododd ei fod am dynnu ei gais yn 
ôl, a gofyn y cwestiwn ar eu rhan.  
 
“Fel y gwyddoch, mae Llywodraeth Cymru wedi cyhoeddi canllawiau ar gategoreiddio 
ysgolion yn ôl y ddarpariaeth cyfrwng Cymraeg.  Yn ei dogfen, mae Llywodraeth 
Cymru yn dweud fel hyn: ‘Un o fwriadau’r drefn newydd o gategoreiddio yw annog 
ysgolion i gynyddu eu darpariaeth Gymraeg ... a hwyluso’r broses i ysgolion symud i’r 
categori nesaf ... i ysgolion dyfu eu darpariaeth Gymraeg.’  
 
A ydy’r Cyngor yn credu y dylai disgyblion ysgolion uwchradd Gwynedd dderbyn llai 
o addysg cyfrwng Cymraeg na disgyblion ysgolion Cymraeg dynodedig mewn siroedd 
eraill?” 
 
Ateb – Aelod Cabinet Addysg, y Cynghorydd Beca Brown 
 
“Mae’n ddifyr cael y cyfle i ateb cwestiynau fel hyn achos mae’n gyfle i gymharu ein 
sefyllfa ni hefo gweddill siroedd Cymru, hyd yn oed y rhai cyfagos, ac os siaradwch 
chi hefo ymgyrchwyr iaith yn siroedd eraill Cymru, gan gynnwys y sir sy’n ffinio â ni, 
mi glywch chi mai testun eiddigedd mawr ydi ein sefyllfa ni yng Ngwynedd iddyn nhw.  
Mae’r ysgolion Cymraeg rydych chi’n sôn amdanyn nhw yn bodoli mewn cyd-destun 
polisi cwbl wahanol i Wynedd, lle mae yna ddewis iaith o safbwynt cyfrwng addysg, a 
meddyliwch fod 80% o addysg Caerdydd yn dal i fod yn Saesneg er gwaethaf y 
cynnydd cadarnhaol sydd wedi bod mewn addysg Gymraeg yno.  Mi ddylai fod yn 

destun balchder bod ein sir ni yn cynnig addysg Gymraeg yn ddiwahân i bob plentyn 
er mwyn sicrhau bod pob un ohonynt yn cael y buddion diwylliannol, cymdeithasol ac 
economaidd o fod yn medru siarad Cymraeg.” 
 
Cwestiwn Atodol y Cynghorydd Gareth Tudor Jones 
 
“Ar wahanol adegau allweddol yn hanes diweddar ein hiaith, mae Cyngor Gwynedd 
wedi bod yn arloesi ac yn arwain yn gadarn a hyderus.  Pam felly mai Llywodraeth 
Cymru, yn hytrach na Chyngor Gwynedd, sy’n galw am gynnydd yn yr addysg 
cyfrwng Cymraeg yn ein hysgolion ac yn ein symbylu i weithredu?” 
 
Ateb – Aelod Cabinet Addysg, y Cynghorydd Beca Brown 
 
“Nid Llywodraeth Cymru yn unig sy’n gofyn am gynnydd, a dyna pam bod gennym 
ddarn o waith, mewn Fforwm Iaith, mewn Grŵp Tasg a Gorffen ac fel darn o waith 
mewnol, er mwyn canfod yn union beth ydi’r ddarpariaeth ymhob un ysgol, oherwydd 
mae’r darlun o addysg ddwyieithog yn fwy cymhleth nag y byddai rhywun yn meddwl.  
Wedyn, heb wybod lle’r ydym ni, ni allwn wybod yn iawn i ble rydym ni’n mynd, ac 
wrth gwrs, fy nyhead i’n bersonol a’n dyhead ni fel Adran yn ogystal â dyhead y 
Llywodraeth ydi gweld cynnydd yn yr addysg Gymraeg yng Ngwynedd. 
 
I fynd yn ôl at y categori, a mater gweinyddol ydi’r categori mewn gwirionedd - nid ydi 
o’n effeithio nac yn newid dim ar ein polisi ni a’n polisi iaith addysg arloesol ni yma 
yng Ngwynedd.  Beth mae Llywodraeth Cymru wedi gwneud ydi gosod canran a 
chategori sy’n mynd â chymaint o ysgolion a fedran nhw hefo nhw ar hyd y daith o 
ddwyieithrwydd, ac er nad yw’n ffitio Gwynedd yn berffaith, ac ni fuaswn i’n dadlau 
hefo hynny o gwbl, nid yw yn effeithio arnom chwaith - rydym ni’n gallu gwneud ein 
ffordd ein hunain fel rydym ni wedi gwneud ers blynyddoedd.  Ond rwy’n meddwl bod 
yr hyn mae Llywodraeth Cymru yn wneud yn rhywbeth y dylem ni fod yn ei gefnogi, 
oherwydd os ydi addysg Gymraeg yn cynyddu ar draws Cymru mewn siroedd eraill, 
mewn siroedd sy’n agos atom, dydi hynny ond yn beth da i Wynedd.  Mae beth sydd 
yn enillion yng Nghymru yn enillion i ni yma yng Ngwynedd, ac mae beth sy’n enillion i 
ni yng Ngwynedd yn enillion i Gymru, achos mae pobl yn symud o gwmpas ein gwlad 
a tydi Gwynedd ddim yn byw mewn bybl.  Rydw i’n deall pwrpas y Llywodraeth yn trio 
mynd â chymaint o ysgolion a fedran nhw hefo nhw ar y daith yma fel bod ni’n gallu 
gwireddu sefyllfa debyg i Wynedd ar draws Cymru.  Felly ychydig bach o gyd-destun 
y categori yn hynny o beth.” 
 
(5) Cwestiwn Y Cynghorydd Dewi Jones 
 
“Yng Ngwynedd mae oddeutu 3,000 o bobl ar y gofrestr tai, beth mae'r Cyngor yn ei 
wneud i geisio gwella'r sefyllfa yma?” 
 
Ateb – Aelod Cabinet Tai, y Cynghorydd Craig ab Iago 
 
“Rydych chi wedi cael yr ateb ysgrifenedig, ond rydw i eisiau sôn am y pethau positif, 
y pethau rwy’n sôn amdanynt o hyd.  Rydw i am redeg drwy’r pethau rydw i mor falch 
ohonyn nhw:- 
 

 Tŷ Gwynedd - sef ein cynllun ni yn y Cynllun Gweithredu Tai.  Rydym ni’n 
adeiladu tai newydd am y tro cyntaf ers 30 mlynedd.  Mae gennym ni ddau 
safle ar hyn o bryd - un ym Morfa Nefyn ac un ym Mangor, a’r bwriad ydi 
gwneud mwy a mwy. 

 Prynu tai oddi ar y farchnad agored - Rydym ni wedi prynu 8 tŷ preifat oddi ar 
y farchnad dai yn barod.  Mae yna 5 yn cael eu prosesu ar hyn o bryd, ac eto 
mae bwriad i wneud llawer mwy. 

 Cynllun lesu tai - sef landlordiaid preifat sydd eisiau lesu tŷ i’r Cyngor i 
gartrefu pobl ynddo.  Rydym ni’n bwriadu cael 19 y flwyddyn yma.  

 Prif Raglen Tai Cymdeithasol -  Mae tai cymdeithasol yn ateb i’r broblem o 
3,000 o bobl ar y gofrestr tai.  Mae 173 wedi’u hadeiladu ers dechrau’r 
Cynllun Gweithredu Tai, 88 yn cael eu hadeiladu rŵan a 113 yn cael eu 
clustnodi i’w hadeiladu yn y flwyddyn nesaf.  Yr agwedd yna - beth rydym ni’n 
gallu gwneud - nawn ni neud o rŵan.  Mi wnawn fuddsoddi’r pres fel rydym ni 
wedi bod yn gwneud.  Rydym ni fel Cyngor wedi buddsoddi dros £100,000 i 
mewn i’r Cynllun Gweithredu Tai. 

 Tai gwag – mae 104 ohonyn nhw wedi dod yn ôl i ddefnydd.  
 
Nid yw hyn yn mynd i ateb ein problemau ni.  Nid yw’n mynd i ddatrys yr argyfwng tai 
- mae yna 3,000 ar y gofrestr tai, ac nid oes gennym ni 3,000 o dai wedi’u hadeiladu 
yma.  Rydym ni’n gwybod beth ydi’r ateb i hyn.  Rydym ni angen mwy o rym gan 
Lywodraeth Cymru, rydym ni angen mwy o bres gan Lywodraeth Cymru.  Rydym ni 
angen gwneud hyn rŵan yn fy marn i.  Rydym ni’n bendant angen datrys yr ochr 
gynllunio achos, waeth beth rydym ni’n wneud hefo tai, ni fydd yn gwneud unrhyw 
wahaniaeth os nad ydym ni’n datrys yr ochr gynllunio.  Mae’r Llywodraeth yn 
cydweithio hefo ni i ryw raddau i wneud hynny, ond dydi o ddim digon, ond yn fy marn 
i, mae’r Cynllun Gweithredu Tai yn dangos ein bod ni fel Cyngor, ni fel Grŵp Plaid 
Cymru a ni fel Cabinet Plaid Cymru, o ddifri’ ynglŷn â datrys y broblem, a gwneud 
beth bynnag y gallwn i’w datrys.  Mae o hefyd yn dangos gwerth y Premiwm Treth 
Cyngor.  Mae perchnogion yr ail dai yn mynd o fod yn rhan o’r broblem i fod yn rhan 
o’r datrysiad, sydd, yn fy marn i, yn rhywbeth i’w ddathlu, a dylai’r bobl sy’n talu’r pres 
fod yn falch o’r ffaith ein bod yn defnyddio eu pres hwy i gartrefu pobl sydd heb dŷ o 
gwbl.  Mae hefyd yn dangos pa mor weithgar yw ein staff.  Mae’r Cynllun Gweithredu 
Tai yn arwain yng Nghymru.  Mae wedi cael ei sgwennu ac yn cael ei weithredu gan 
ein staff ni yng Nghyngor Gwynedd.  Rydw i mor falch ohonyn nhw.  Maen nhw wedi 
mewnoli'r hyn rydym ni’n ceisio ei wneud yn wleidyddol, ac yn ei wneud o ddydd i 
ddydd, felly hoffwn ddiolch iddyn nhw.  Ydi bob dim rydym ni’n wneud yn ateb y 
broblem?  Nag ydi, ond petai’r Llywodraeth yn rhoi mwy o rym i ni a mwy o bres i ni, 
byddem ni’n datrys y broblem.” 
 

(6) Cwestiwn Y Cynghorydd Rhys Tudur 
 
“Gwyddom fod pob ysgol uwchradd yng Ngwynedd, oddieithr dwy, yn disgyn i 
gategori 3 o ran eu darpariaeth Gymraeg, categori a ddiffinnir gan waelodlin o 60% o’r 
plant fan leiaf yn gwneud o leiaf 70% o’u haddysg trwy’r Gymraeg. 
 
Y llynedd, o dan yr hen drefn gategoreiddio, roedd trwch yr ysgolion mewn categori â 
gwaelodlin uwch, gyda’r plant yn gwneud o leiaf 80% o’u haddysg trwy’r Gymraeg. 
I osgoi llithriad amlwg yn y ddarpariaeth Gymraeg, ydi’r Adran Addysg a'r Cabinet yn 
barod i greu polisi ‘Categori 3-Gwynedd’ er mwyn codi'r waelodlin?” 
 
Ateb – Aelod Cabinet Addysg, y Cynghorydd Beca Brown 
 
“Hoffwn nodi eto nad yw’r drefn gategoreiddio yma, sydd mewn ffordd yn drefn 
weinyddol yn unig, yn effeithio, nac yn amharu nac yn newid dim ar ein gofynion ni 
yng Ngwynedd, ac mae hynny wedi’i wneud yn hollol glir i’n hysgolion ni.  Nid yw 
gwaelodlin Llywodraeth Cymru yn berthnasol i ni yng Ngwynedd oherwydd ein bod 
ni’n gwneud yn well, ac yn deisyfu gwneud yn well eto.  Felly, newid gweinyddol ydi 
hwn mewn gwirionedd, yn hytrach na rhyw newid i’n gwaelodlin ni fel sir.  Mae 
Gwynedd yn gweithredu ei bolisi iaith addysg ei hun.  Felly newid Llywodraeth Cymru, 
sy’n newid gweinyddol, ac sydd ddim yn mynd i effeithio ar yr hyn rydym ni’n wneud 
yng Ngwynedd, ydi hyn.” 

Cwestiwn Atodol y Cynghorydd Rhys Tudur 
 
“Mae gan y Cyngor bolisi iaith addysg Gwynedd, ond mae hwnnw’n amwys ac ond yn 
mesur bod plant â medr yn y ddwy iaith.  Nid yw’n mesur faint sy’n gwneud addysg 
drwy gyfrwng y Gymraeg, faint sy’n gwbl fedrus, hyderus a rhugl yn yr iaith.  O 
ystyried mai gosod gwaelodlin, fel sydd mewn categori, fyddai’r cam sicraf at forol nad 
yw’r ddarpariaeth Gymraeg yn llithro, a’i fod yn unol â’r arwyddair ‘Cadernid 
Gwynedd’ o safbwynt y Gymraeg, ac o ystyried bod y waelodlin sydd gennym yn y 
categori wedi disgyn yn sylweddol o un flwyddyn i’r llall, oni fedr yr Aelod Cabinet 
gytuno bod angen codi’r waelodlin ar gyfer Gwynedd drwy greu polisi categori 3 
Gwynedd, a bod hyn yn digwydd, nid ymhen 5 mlynedd, nid mewn blwyddyn, ond ar 
frys?” 
 
Ateb – Aelod Cabinet Addysg, y Cynghorydd Beca Brown 
 
“Rwy’n cytuno bod rhaid i ni wybod beth yn union ydi’r ddarpariaeth ymhob un ysgol a 
gwybod yn union ble rydym ni arni er mwyn gwybod lle rydym ni’n mynd, a dyna pam 
bod yna grŵp yn ymchwilio i mewn i hyn, ac mae’r cynghorydd sy’n gofyn y cwestiwn 
yn aelod o’r grŵp yma.  Nid wyf yn dymuno rhagfarnu hynny na rhagdybio 
canfyddiadau’r grŵp yna, nac amharchu’r gwaith y byddwch yn ei wneud er mwyn 
dod â’r hyn fydd yn ddata hynod ddifyr, rwy’n siŵr, ataf i ac at yr Adran er mwyn i ni 
benderfynu beth yw’r llwybr ymlaen o’r fan honno.  Felly, nid wyf yn gweld pwrpas 
gwneud darn o waith a phenderfynu ymlaen llaw cyn i ni gael y canlyniadau, ac mi 
fyddaf yn edrych ymlaen yn arw at gael gweld beth fydd y canlyniadau hynny ar ôl i’r 
gwaith gael ei wneud.” 
 

(7) Cwestiwn Y Cynghorydd John Pughe Roberts 
 
“Deallwn fod Adran Rheoli Safonau Masnach ac Iechyd yr Amgylchedd (Adran 
Amgylchedd / Gwarchod y Cyhoedd) yn nodi arbedion i leihau costau i'r Adran ac yn 
torri’r gwasanaeth y tu allan i oriau o Ebrill 2023. Mae'r gwasanaeth  tu allan i oriau, 
wedi'i gwmpasu gan yr Is-adran Safonau Masnach ac Iechyd yr Amgylchedd bob 
wythnos, ers dros 10 mlynedd. 
 
Hoffwn gael gwybod, o dan amodau’r Ddeddf Cyflogaeth, a ellir gwneud hyn heb 
unrhyw gostau ‘aflonyddwch’ i’r staff dan sylw ac os pe bai unrhyw achosion, h.y. 
gwenwyn bwyd, iechyd a diogelwch / damweiniau, clefydau iechyd anifeiliaid (ffliw 
adar / clwy’r traed a’r genau) ac unrhyw les anifeiliaid neu sefyllfa ‘Covid’ debyg, 
byddai neb i orchuddio gyda'r nos nac ar y penwythnos.  Ni allaf ond cymryd yn 
ganiataol y byddai'n rhaid i'r Cyfarwyddwyr wedyn fod ar gael ar gyfer hyn? 
 
Beth yw’r sefyllfa gyfreithiol?” 
 
Ateb – Aelod Cabinet Amgylchedd, y Cynghorydd Dafydd Meurig 
 
“Mae hwn yn arbediad sydd wedi cael ei gynnig gan y gwasanaethau ac mae’n un o 
nifer o arbedion sy’n cael eu cynnig.  Wrth gwrs, mae hwn wedi cael ei gynnig fel un 
sy’n weddol ddi-boen ar y cyfan, a thrwy hynny rydym ni’n sôn am yr effaith sydd ar 
bobl Gwynedd.  Rydym ni’n sôn am wariant o £25,000 am ddelio hefo 3 galwad brys 
mewn blwyddyn, felly rwy’n meddwl y bydd yna doriadau llawer mwy anodd na hwn 
i’w gwneud yn y dyfodol.  Ond o ran beth sy’n digwydd i’r galwadau hyn, wrth gwrs 
mae gan y Cyngor drefniadau argyfwng, ac rwy’n siŵr y byddai uwch swyddogion y 
Cyngor yn dweud wrthych eu bod eisoes yn cael galwadau allan o oriau, a hynny heb 
gael tâl ychwanegol.” 
 

(8) Cwestiwn Y Cynghorydd Llio Elenid Owen 

“Beth sydd ar waith mewn ysgolion o ran codi ymwybyddiaeth plant a phobl ifanc o 
beryglon yr hyn sydd ar lein, a'u dysgu i feddwl yn feirniadol o'r cynnwys sydd ar 
wefannau cymdeithasol a gofodau ar lein?  
 
Mae'n mynd yn fwyfwy amlwg pa mor beryglus a dylanwadol ydi ambell i ffigwr ar lein 
(influencers), yn enwedig y rheini sy'n lledaenu hiliaeth ac yn lledaenu casineb tuag at 
ferched a'r gymuned LHDTC+. 
 
Faint mae Cyngor Gwynedd yn cymryd y perygl yma i'n pobl ifanc o ddifrif, a be sy'n 
cael ei wneud i helpu athrawon i daclo hyn?” 

 
Ateb – Aelod Cabinet Addysg, y Cynghorydd Beca Brown 
 
“Roeddwn mor falch o dderbyn y cwestiwn yma oherwydd mae’n faes mor ofnadwy o 
bwysig, ac fel mam i ferch a mab ifanc, rwy’n gwybod o brofiad beth ydi’r heriau sy’n 
dod yn sgil negeseuon ‘toxic’, fel gan rai o’r ‘influencers’, fel maen nhw’n cael eu 
galw, mwyaf poblogaidd.  Mae’r maes dysgu a phrofiad iechyd a lles yn mynd i’r afael 
â’r maes yma mewn modd holistaidd ac mae yna adnoddau parod ar gael, e.e. y 
ddogfen Casineb ar Lein.  Mae’r Gwasanaeth Ieuenctid hefyd yn chwarae rôl bwysig 
yn hyn oll drwy eu gwaith mewn ysgolion ac mewn clybiau ieuenctid, ac mae’r heddlu 
hefyd yn cynnig rhaglen o weithgareddau yn yr union faes yma, ac mae’r adnoddau 
rheini i’w gweld ar hafan SchoolBeat.  Felly, mae yna lawer iawn o waith da yn 
digwydd, ond mae’n faes newydd i raddau helaeth, ac yn gofyn am weithredu newydd 
o bosib’.” 
 
Cwestiwn Atodol y Cynghorydd Llio Elenid Owen 
 
“O ystyried bod hyn yn un o’r peryglon mawr sy’n wynebu ein cymdeithas, oes digon 
o gydweithrediad a chefnogaeth gan yr heddlu hefo ysgolion i fynd i’r afael gyda hyn? 
 
Ateb – Aelod Cabinet Addysg, y Cynghorydd Beca Brown 
 
“Ar fater yr heddlu yn ehangach o bosib’ na’u gwaith yn yr ysgolion yn unig, rydw i 
wedi meddwl ers cryn amser bod angen gwneud casineb yn erbyn merched yn 
drosedd casineb, yn enwedig o weld llofruddiaethau o ferched gan ddynion sy’n 
hysbys yn dilyn y diwylliant ‘Incel’, neu’r ‘Involuntary Celibate’, sef dynion sy’n gweld 
bai ar ferched am eu helbulon carwriaethol ymhlith pob math o bethau eraill.  Nid yw 
llofruddiaethau o’r math yna yn cael eu gweld yn drosedd casineb yn erbyn grŵp dan 
ormes ar hyn o bryd.  
 
Ac rwy’n meddwl bod yr hyn mae’r aelod yn sôn amdano hefyd yn disgyn yn dwt i 
faes Addysg Cydberthynas a Rhywioldeb, a dyma pam yn union, neu un o’r nifer o 
resymau, pam fy mod mor falch o gael sefyll yn y siambr yma yn ôl ym mis Awst yn 
cefnogi’r cod addysg newydd yma.  Rwy’n meddwl bod yr elfennau rhywioldeb a rhyw 
efallai wedi cael sylw anghymesur yn y wasg oherwydd obsesiwn rhyfedd, o bosib’, 
rhai ymgyrchwyr gyda’r elfennau hynny, ond mae’r elfen cydberthynas yn ofnadwy o 
bwysig yn y cod yma ac yn mynd at wraidd cwestiwn yr aelod, ac rwy’n edrych 
ymlaen at weld y cod yma yn grymuso athrawon wrth iddynt fynd i’r afael â heriau a’r 
math o ddylanwadau ‘toxic’ rydym ni’n weld.  
 
A allaf hefyd nodi yn sydyn, ac o bosib’ boddi allan rhai o’r lleisiau mae’r aelod yn 
cyfeirio atynt, y byddai’n grêt gweld mwy o leisiau o ddylanwad yn rhoi negeseuon 
positif i bobl ifanc, e.e. os gallaf dynnu sylw at ymgyrch a lansiwyd ddoe gan Prosiect 
15 yn gofyn am fideos 15 eiliad sy’n ysbrydoli.  Felly, mae hon yn ymgyrch rwy’n 
gefnogol iawn iddi, ac nid oes yna unrhyw beth gwell i foddi allan gwenwyn y rhai 

lleisiau yna a dod â lleisiau newydd cadarnhaol yn eu lle, a byddwn yn annog pawb i 
rannu’r ymgyrch honno fel ein bod yn gallu llenwi ein gwefannau cymdeithasol hefo 
negeseuon cadarnhaol, cynhwysol a Chymraeg.” 

 
7. ADOLYGIAD BLYNYDDOL – POLISI TÂL Y CYNGOR 2023/24 
 

Cyflwynodd Cadeirydd y Pwyllgor Penodi Prif Swyddogion, y Cynghorydd Dafydd Meurig 
adroddiad yn argymell i’r Cyngor gymeradwyo argymhelliad y Pwyllgor Penodi Prif 
Swyddogion i fabwysiadu’r Polisi Tâl ar gyfer 2023/24. 
 
Rhoddwyd cyfle i’r aelodau gyflwyno sylwadau a gofyn cwestiynau.   
 
Nododd aelod na allai gefnogi’r argymhelliad gan fod rhai prif swyddogion yn llawer llai 
parod eu cymorth nag eraill.  Nododd ei rhwystredigaeth hefyd bod Galw Gwynedd yn aml 
yn methu rhoi galwadau drwodd i’r adrannau gan fod neb yn ateb.  
 
Holwyd sut y daethpwyd i’r casgliad bod risg i allu’r Cyngor i recriwtio a chadw i rai swyddi 
uwch swyddogion.  Mewn ymateb, eglurwyd:- 
 

 Bod y Pwyllgor Penodi Prif Swyddogion wedi ystyried dau adroddiad dros gyfnod o 
3 blynedd yn edrych ar y lefel risg, gan edrych ar faint o swyddi sydd wedi bod ar 
gael mewn awdurdodau eraill ac mewn sefydliadau cyhoeddus eraill. 

 Nad oedd yna unrhyw ymgeisydd allanol ar y 7 rhestr fer fwyaf diweddar am swydd 
pennaeth yng Nghyngor Gwynedd.  Nid oedd hynny i ddweud nad oedd y rhai a 
benodwyd i’r swyddi yn gwneud gwaith ardderchog, ond roedd y Cyngor yn methu 
denu ymgeiswyr allanol o gwbl. 

 Bod y Cyngor yn cystadlu, nid yn unig yn erbyn cynghorau eraill, ond yn erbyn 
sefydliadau cyhoeddus eraill a sefydliadau cenedlaethol, a phe na lwyddid i ddenu 
neb i mewn, bod risg gwirioneddol o fethu gweithredu ar y lefel yma. 

 Er bod yr adroddiad hwn yn ymwneud yn benodol â swyddi prif swyddogion, ei bod 
yn galonogol gallu adrodd bod £1.7m ychwanegol yn cael ei gynnig yn y gyllideb 
eleni er mwyn ymdrin â chyflogau swyddi gofalwyr, a thrwy hynny gyfarch y risg 
sylweddol o fethu recriwtio yn y maes yma gobeithio. 

 
PENDERFYNWYD cymeradwyo argymhelliad y Pwyllgor Penodi Prif Swyddogion i 
fabwysiadu’r Polisi Tâl ar gyfer 2023/24. 
 

8. CYNLLUN CYNGOR GWYNEDD – 2023-28 
 
Cyflwynodd yr Arweinydd, y Cynghorydd Dyfrig Siencyn, adroddiad yn gwahodd y Cyngor i 
fabwysiadu Cynllun Cyngor Gwynedd 2023-28.  Manylodd hefyd ar y cyd-destun 
gwleidyddol sy’n sail i’r holl gynllun.  Nododd:- 
 

 I gyflawni’r cynlluniau, bod rhaid cael adnoddau digonol, a bod y pwysau ariannol 
sylweddol ar y Cyngor o ganlyniad i chwyddiant a’r argyfwng costau byw yn cael 
effaith ar ein gallu i ddarparu gwasanaethau. 

 Y dymunai wneud yn berffaith glir mai cyfrifoldeb Llywodraeth San Steffan yn bennaf 
yw hyn, ond bod neges yma hefyd i’r Gweinidogion Llafur yng Nghaerdydd, sy’n 
rhannu’r un egwyddorion sylfaenol â ni, heblaw am y ffaith ein bod ni’n dymuno 
gweld ein cenedl yn rheoli ein gwlad ein hunain.  

 Bod y Gweinidogion yn Llundain yn sarhau Llywodraeth Cymru, ein setliad 
datganoledig a’n gweinidogion, ac yn ein trin gyda sen.  Roedd y ‘Levelling-Up 
Fund’ a’r ‘Shared Prosperity Fund’ yn enghreifftiau clir o hyn.  Rhoddwyd addewid i 
ni yn flaenorol y byddai Cymru yn derbyn ‘not one penny less of European money’, 
ond byddem yn derbyn £1.2bn yn llai dros y 3 blynedd nesaf.  Nid oedd yna unrhyw 

beth yn y ‘Shared Prosperity Fund’ sy’n fwy na’r hyn rydym ni’n haeddu – ein harian 
ni ydyw! 

 Y bu awdurdodau lleol a Llywodraeth Cymru yn paratoi am flynyddoedd ar gyfer 
gwneud buddsoddiad rhanbarthol ar gyfer y cyfnod wedi i’r cronfeydd Ewropeaidd 
ddod i ben, ond roedd Llywodraeth San Steffan wedi diystyru’r cynlluniau hynny yn 
llwyr.  Nid oedd ganddynt gynllun hirdymor ar gyfer dosbarthu’r arian, ac nid oedd yn 
glir sut roeddent yn dod i benderfyniad ar nifer o’r cronfeydd yma. 

 Y bu Cyngor Gwynedd yn ffodus o gael arian ar gyfer yr ardaloedd llechi, ond ni 
lwyddwyd i gael arian ar gyfer ffordd osgoi Llanbedr, ac roedd y Dirprwy Weinidog 
Newid Hinsawdd, Lee Waters, yn ei gyhuddo o fynd y tu ôl i’r drefn ddatganoledig 
yn y cais i’r gronfa i gael ffordd osgoi i Lanbedr.  Nid oedd am ymddiheuro am 
hynny, gan mai ein harian ni ydoedd! 

 Y dymunai alw ar ei gyfeillion yn y Blaid Lafur yng Nghymru, sy’n rhannu’r un 
egwyddorion sylfaenol â ni o ran tegwch cymdeithasol, i sefyll i fyny am unwaith 
dros Gymru, a gwrthod mynd ar ofyn Llundain. 

 Iddo wneud datganiad yn y dyddiau diwethaf ynglŷn â gwyliau banc, a’i bod yn 
sarhaus mai Cymru yw’r unig ran o’r wladwriaeth ddatganoledig sydd heb yr 
awdurdod i benderfynu ar ei gwyliau banc ei hun. 

 
Diolchodd yr Arweinydd i’r Rheolwr Gwasanaeth Cefnogi Busnes a’i dîm am y gwaith o 
baratoi Cynllun y Cyngor. 
 
Rhoddwyd cyfle i’r aelodau gyflwyno sylwadau a gofyn cwestiynau.  Codwyd y materion a 
ganlyn gan aelodau unigol:- 
 

 Nodwyd bod yr uchelgais a’r weledigaeth i’w gweld yn glir drwy’r cynllun cyfan. 

 Nodwyd bod yna ddyheadau clodwiw yma, ond dyheadau’n unig, a phwysleisiwyd y 
dylai cynllun gynnwys strategaeth, amserlen a meini prawf i fesur llwyddiant.  Mewn 
ymateb, eglurwyd bod yna brosiectau yma, ac y bydd yna fesuryddion ac adrodd yn 
ôl ar y prosiectau penodol hynny.   

 Mewn ymateb i gwestiwn, nododd yr Arweinydd ei fod o’r farn bod y penderfyniad i 
roi Bwrdd Iechyd Prifysgol Betsi Cadwaladr mewn mesurau arbennig unwaith eto yn 
mynd i roi her ychwanegol i’r Cyngor o ran gwireddu’r freuddwyd o Wynedd Ofalgar.  
Nododd fod y cydweithrediad rhwng y Cyngor a’r Bwrdd Iechyd yn greiddiol i 
gyflawni’r gwaith yn effeithiol, a’i fod yn gobeithio y byddai Cadeirydd newydd y 
Bwrdd Iechyd, Dyfed Edwards (sef cyn-Arweinydd y Cyngor hwn) yn ymdrin â hyn 
yn ei ffordd resymegol ac egwyddorol ei hun.  Roedd y dasg oedd yn wynebu’r 
Cadeirydd newydd yn enfawr, ac roedd newid corff fel hyn yn mynd i gymryd 
blynyddoedd, ond o leiaf roedd yna gydnabyddiaeth o’r broblem, ac roedd yn rhaid 
datrys y broblem ar ben y corff cyn gallu gweld unrhyw newid yn y ddarpariaeth ei 
hun.  Nododd ymhellach fod yna gwestiwn ynglŷn â sut rydym yn darparu iechyd a 
gofal, a bod y Llywodraeth wedi comisiynu grŵp arbenigol i lunio adroddiad ac 
argymhellion ynglŷn â’r camau tuag at greu Gwasanaeth Gofal Cenedlaethol, a 
mawr obeithid y byddai modd i’r Cyngor hwn gyfrannu i’r drafodaeth honno.  
Nododd hefyd ei fod yn credu y gallai awdurdodau lleol gymryd mwy o ran wrth 
ddarparu gofal cynradd. 

 Gofynnwyd am sicrwydd y bydd cynlluniau, megis y cartref nyrsio newydd ar safle 
Penrhos, Pwllheli, sy’n ddibynnol ar gydweithio gyda’r Bwrdd Iechyd, yn mynd yn eu 
blaenau.  Mewn ymateb, nododd y Prif Weithredwr fod ganddo gyfarfod heddiw 
gyda Phrif Weithredwr Dros Dro'r Bwrdd Iechyd i geisio’r union sicrwydd yma.  
Roedd yna 3 prosiect sylweddol lle mae’r Cyngor yn ddibynnol ar gydweithio gyda’r 
Bwrdd Iechyd, ynghyd â 6 prosiect arall dan Wynedd Ofalgar sy’n mynd i fod yn 
ddibynnol i raddau gwahanol ar gydweithio gyda’r Bwrdd Iechyd.  Nododd hefyd fod 
cyfarfod yn cael ei raglennu gyda Phrif Weithredwr a Chadeirydd newydd y Bwrdd 
Iechyd, yr Arweinydd ac yntau. 

 Croesawyd y ffaith bod y Prif Weithredwr yn mynd i gyfarfod Prif Weithredwr y 
Bwrdd Iechyd i geisio sicrwydd ynglŷn â’r cynlluniau sy’n ddibynnol ar gydweithio 
rhwng y ddau gorff.  Nododd yr aelod hefyd ei fod wedi ceisio darganfod faint o 
arian mae’r Bwrdd Iechyd yn ei gael i rannu gyda’r cynghorau yng Ngogledd Cymru, 
ond wedi methu dod o hyd i’r wybodaeth.  Mewn ymateb, nododd yr Arweinydd fod 
Penrhos yn adnodd pwysig iawn i drigolion Llŷn, Eifionydd a Meirionnydd, ac y 
byddai’r Cyngor a’r Bwrdd Iechyd yn gwneud pob ymdrech i gyflawni ar y cyd.  
Ychwanegodd fod staff rheng flaen y Bwrdd Iechyd yn cyflawni gwyrthiau dan 
amgylchiadau anodd iawn, ac y dymunai gyfleu’r neges i’r staff ein bod yn llwyr 
gefnogol ohonynt, ac yn mawr obeithio y bydd yna newid yn yr arweinyddiaeth fydd 
o gymorth iddynt yn y pen draw. 

 Diolchwyd i’r Gang Cymunedol am eu gwaith ym Mhen Llŷn, ond galwyd am ragor o 
waith agor ffosydd a glanhau arwyddion ffyrdd yn yr ardal. 

 Nodwyd bod yr ymateb i’r ymgynghoriad cyhoeddus ar y cynllun yn warthus (643 yn 
unig mewn sir sydd â phoblogaeth o dros 100,000) ac ni chredid bod yr ymateb yn 
ddigonol i fedru dod i unrhyw gasgliadau ystyrlon.  Roedd y cynllun yn dweud y 
byddwn yn ‘ceisio’ cyflawni, ond roedd angen gwneud mwy na hynny.  Cyfeiriwyd at 
enghreifftiau o golli gwasanaethau yng nghefn gwlad, megis trafnidiaeth, ac 
awgrymwyd mai cynllun Llywodraeth Cymru yn y pen draw yw cael pobl i adael cefn 
gwlad am y trefi.  Mewn ymateb, nododd yr Arweinydd ei fod yn rhannu gofidiau’r 
aelod, ac yn gwneud ei orau i fod yn llais dros gefn gwlad Cymru drwy Fforwm 
Gwledig Cymdeithas Llywodraeth Leol Cymru ac fel Cadeirydd Uchelgais y 
Gogledd. 

 Croesawyd y ffaith bod y cynllun yn cyfeirio at ymestyn cyfleoedd chwarae a 
chymdeithasu ar gyfer plant a phobl ifanc y sir.  Nodwyd ei bod yn bwysig cofio mai 
pobl ifanc sydd wedi dioddef fwyaf yn ystod y cyfnod Cofid, gyda phroblemau iechyd 
a llawer o broblemau eraill ar gynnydd, ac edrychid ymlaen at weld y ddarpariaeth 
gymdeithasol yma yn cael ei hymestyn dros y 5 mlynedd nesaf. 

 Nododd aelod na allai gefnogi Cynllun y Cyngor oherwydd na allai weld bod y ffaith 
ein bod yn ceisio taclo tlodi yn mynd law yn llaw â pholisïau sero net erbyn 2030.  
Bellach, roedd canran sylweddol o filiau trydan pob un o drigolion Gwynedd yn 
mynd i dalu am yr ardoll gwyrdd ar y targed o sero net.  Hefyd, os anelu am sero 
net, roedd angen i’r Cyngor chwilio am gerbydau newydd ar gyfer ei fflyd sydd ddim 
yn defnyddio batris, gan fod yna brinder metalau sy’n cael eu defnyddio i gynhyrchu 
batris.  Roeddem wedi cau ein pyllau glo a’n gweithfeydd dur gan nad oedd y math 
yma o ddiwydiant yn ffitio’r agenda gwyrdd, ond bellach yn prynu’r adnoddau hynny 
yn ôl gan wledydd megis Tsieina ac India.  Os mynd i lawr y lôn o sero net, ni fydd 
yna wrtaith ar gael ar gyfer amaethwyr, a gwelwyd prinder llysiau a ffrwythau eisoes.  
Brexit sy’n cael y bai am hyn oll, ond nid Brexit yw’r bai, eithr y ffaith bod trydan a 
gwrtaith yn rhy ddrud.  Rydym yn llwgu ein pobl ein hunain ac yn eu twyllo drwy 
gynhyrchu'r math yma o gynlluniau, heb ystyried y wyddoniaeth sydd ynghlwm â’r 
hyn sy’n mynd ymlaen yn y byd. 

 Gan gyfeirio at y bwriad i lunio cynlluniau dalgylch er mwyn helpu i osgoi / ymateb i 
fygythiadau [llifogydd] presennol a chynyddol i’r dyfodol (tudalen 26 o’r cynllun), 
mynegwyd pryder y gallai’r ffaith bod y math yma o waith yn digwydd ar y cyd gyda 
Chyfoeth Naturiol Cymru gael ei ddefnyddio fel esgus dros wneud dim yn y byr 
dymor.  Cyfeiriwyd at enghreifftiau o bontydd lle mae diffyg carthu’r afonydd, a 
charthu o gwmpas y pontydd eu hunain, yn creu problemau mawr o ran sylfeini’r 
pontydd hynny, a mynegwyd dymuniad i weld y cynlluniau dalgylch yn cael eu 
gweithredu, yn hytrach na’u bod yn gynlluniau ar silff.  Nodwyd hefyd y dylid rhoi 
pwysau garw ar Gyfoeth Naturiol Cymru i fynd i’r afael â’r materion yma yn y tymor 
byr.  Mewn ymateb, nododd y Prif Weithredwr ei fod yn cytuno’n llwyr o ran rhoi 
pwysau ar ein partneriaid i weithredu yn y maes yma, a’i fod yn falch o’r cydweithio 
rhwng y Cyngor a Chyfoeth Naturiol Cymru, o fewn eu gallu a’u cyllidebau.  Nododd 

ymhellach nad oedd y Cyngor yn cynhyrchu cynlluniau i’w rhoi ar silff, gan gyfeirio at 
y cynllun sydd wedi datrys y problemau llifogydd yn Llanberis fel enghraifft o hynny. 

 Mynegwyd gobaith y byddai unrhyw gynlluniau yn hafal drwy Wynedd gyfan.  
Cyfeiriwyd at y rhwydwaith llwybrau beicio / cerdded ledled y sir, a nodwyd ei bod yn 
anodd iawn cael arian ar gyfer De Meirionnydd, e.e. llwybr wrth ochr yr A470 rhwng 
Mallwyd a Dinas Mawddwy, sy’n hynod beryglus i gerddwyr a beicwyr ar hyn o bryd.  
Nododd aelod arall fod y gwaith o greu llwybr beicio yn Llanelltyd yn digwydd ar hyn 
o bryd, ac y byddai’r llwybr wedi’i gwblhau ymhen tua 9 wythnos. 

 
PENDERFYNWYD mabwysiadu Cynllun Cyngor Gwynedd 2023-28. 
 

9. STRATEGAETH CYFALAF 2023/24 (YN CYNNWYS STRATEGAETH BUDDSODDI A 
BENTHYCA) 

 

Cyflwynodd  yr Aelod Cabinet Cyllid, y Cynghorydd Ioan Thomas, adroddiad yn rhoi 
trosolwg lefel uchel ar y modd y mae gwariant cyfalaf, ariannu cyfalaf a gweithgaredd 
rheolaeth trysorlys yn cyfrannu at ddarparu gwasanaethau cyhoeddus lleol.  ‘Roedd yr 
adroddiad hefyd yn rhoi trosolwg o sut y rheolir risgiau cysylltiedig, a’r goblygiadau i 
gynaliadwyedd ariannol yn y dyfodol. 

 
Nododd aelod fod cyflwyniad diweddar Arlingclose, Ymgynghorwyr Rheolaeth Trysorlys y 
Cyngor, ar gyfer aelodau’r Pwyllgor Llywodraethu ac Archwilio a’r Aelodau Cabinet wedi 
bod yn hynod fuddiol o safbwynt dealltwriaeth o’r maes cymhleth a thechnegol hwn, ac 
awgrymodd y byddai’n dda o beth petai holl aelodau’r Cyngor yn cael y cyfle i fynychu’r 
cyflwyniad blynyddol hwn.   

 
PENDERFYNWYD derbyn yr adroddiad a chymeradwyo’r Strategaeth Gyfalaf ar gyfer 
2023/24. 
 

10. CYLLIDEB 2023/24 
 
Nododd y Cadeirydd, yn unol â’r Cyfansoddiad, bod rhaid i’r Pennaeth Cyllid dderbyn 
rhybudd o unrhyw welliant i’r gyllideb yn ysgrifenedig ymlaen llaw, a bod rhaid i’r gwelliant 
hwnnw arwain at gyllideb hafal, os am gael ei drafod.  Roedd holl aelodau’r Cyngor wedi’u 
hatgoffa o hynny'r wythnos cynt, a gan na dderbyniodd y Pennaeth Cyllid unrhyw rybudd o 
welliant erbyn yr amser cau dynodedig, ni fyddai modd i’r Cyngor ystyried unrhyw welliant i’r 
gyllideb. 
 
Cyflwynodd yr Aelod Cabinet Cyllid, y Cynghorydd Ioan Thomas:- 
 

 Adroddiad yn argymell cyllideb i’r Cyngor ei chymeradwyo ar gyfer 2023/24; 

 Penderfyniad drafft y Dreth Cyngor yn seiliedig ar argymhelliad y Cabinet i’r Cyngor 
(ar sail cynnydd o 4.95%) ynghyd â thablau yn dangos lefel y Dreth Cyngor a’r 
cynnydd fesul cymuned. 

 
Diolchodd i staff yr Adran Gyllid am eu holl waith yn paratoi’r gyllideb. 
 
Atgoffodd y Pennaeth Cyllid yr aelodau o rai o’r prif risgiau yn Atodiad 10 i’r adroddiad, a 
chadarnhaodd, wedi ystyried yr holl risgiau a’r camau lliniaru, ei fod o’r farn bod Cyllideb y 
Cyngor am 2023/24 yn gadarn, yn ddigonol, ac yn gyraeddadwy. 
 
Rhoddwyd cyfle i’r aelodau gyflwyno sylwadau a gofyn cwestiynau.  Codwyd y materion a 
ganlyn gan aelodau unigol:- 

 Holwyd pa fath o gefnogaeth sydd ar gael i bobl sy’n cael trafferth talu’r Dreth 
Cyngor.  Mewn ymateb, eglurwyd y gofynnid yn gyntaf i bobl sicrhau eu bod yn 
gymwys ar gyfer y Cynllun Cymorth Treth Cyngor.  Pryderid bod yna nifer o bobl yn 
y sir sydd naill ai ddim yn sylweddoli eu bod yn cymhwyso, neu ddim yn ymwybodol 
o’r cynllun.  Pwysleisiwyd yr angen i unrhyw un sy’n bryderus ynglŷn â’i sefyllfa 
gysylltu â’r Adran Gyllid rhag blaen cyn mynd i drafferthion. 

 Holwyd faint o bobl sydd wedi methu talu a faint o wysiadau sy’n cael eu hanfon 
allan a chost hynny i’r Cyngor.  Gofynnwyd hefyd pam bod llinell ffôn y Gwasanaeth 
Trethi yn cau am 2.00yp bob dydd.  Mewn ymateb, nododd y Pennaeth Cyllid nad 
oedd y ffigurau gwysiadau ganddo i law, ond y gallai gael y wybodaeth i’r aelod.  O 
ran y llinell ffôn, eglurodd fod trosiant staff wedi bod yn broblem yn yr uned, ond bod 
y sefyllfa yn sefydlogi bellach.  Eglurodd hefyd fod yna waith prosesu gwybodaeth 
yn dilyn pob galwad ffôn, a bod yna wybodaeth yn cyrraedd drwy’r post a thrwy e-
bost hefyd, sydd angen ei brosesu.  Nododd ymhellach y comisiynwyd gwaith gan y 
Tîm Ffordd Gwynedd i edrych ar y llif gwaith o fewn y Gwasanaeth Trethi i edrych 
pam bod niferoedd y galwadau ffôn mor uchel, ac i weld oes modd ail-gynllunio’r 
gwaith fel nad yw pobl yn ffonio. 

 Nododd yr Aelod Cabinet Oedolion, Iechyd a Llesiant y dymunai erfyn yn daer ar ei 
gyd-aelodau i gefnogi’r bid £1.5m am gyflogau staff.  Eglurodd fod swydd-
ddisgrifiadau holl staff rheng flaen y maes gofal oedolion mewnol wedi cael eu 
hadolygu a’u hail arfarnu ac y golygai’r bid, o gael ei basio, y gellid codi’r cyflogau i 
gyd-fynd â’r arfarniad newydd. 

 Nodwyd ei bod yn bwysig bod pobl yn deall nad Cyngor Gwynedd sydd wedi creu’r 
argyfwng ariannol, ac mai bai Llywodraeth San Steffan yw hyn am roi llai o arian i ni 
bob blwyddyn.  Nodwyd hefyd nad yw defnyddio reserfau i gau’r bwlch yn ddatrysiad 
tymor hir. 

 Nodwyd ei bod yn galonogol ein bod yn sôn fwy am arbedion na thoriadau heddiw. 

 Nodwyd nad oedd pleidleisio dros gynyddu’r Dreth Cyngor 4.95% yn rhoi unrhyw 
bleser i’r aelodau, ond credid bod y gyllideb oedd yn cael ei hargymell yn un 
gytbwys sy’n gwarchod cymaint â phosib’ ar y gwasanaethau, tra ar yr un pryd yn 
gwarchod pocedi ein trigolion.  Nodwyd ymhellach nad oedd y system o ariannu 
llywodraeth leol yn gweithio.  Nid oedd yn cyfro ein costau nac yn cymryd i 
ystyriaeth bod yna wahanol fathau o chwyddiant yn ein taro, megis chwyddiant 
cyflogau, chwyddiant deunyddiau, chwyddiant gwasanaethau, ayb, ac roedd angen i 
bobl ddeall hynny.  Nodwyd hefyd bod 4.95% tua hanner lefel chwyddiant, sydd 
rhwng 10% a 12% ar hyn o bryd. 

 Awgrymwyd, nes daw chwyldro mawr, y byddwn yn dal i wasgu ar ein trigolion.  
Roeddem wedi naddu ar ein gwasanaethau, ac roedd yn anodd iawn anghytuno â’r 
argymhelliad.   

 Holwyd, os ydym yn cael mwy a mwy o ofynion statudol gan y llywodraeth ganolog a 
llai o arian i ymgymryd â’r dyletswyddau ychwanegol sy’n dod yn sgil hynny, beth 
fyddai canlyniadau peidio ymgymryd â rhai o’r dyletswyddau.  Mewn ymateb, 
nododd y Prif Weithredwr ei bod yn hynod anodd proffwydo lle mae hyn yn mynd 
nesaf.  Roedd y Cyngor wedi bod yn y sefyllfa yma o’r blaen o orfod gwasgu pob 
ceiniog, ac roedd wedi gorfod rhoi ymdrech o’r newydd eto i wneud hynny, ac wedi 
llwyddo hyd yma.  Rhagrybuddiodd bod yna elfen ar gyfer blwyddyn ariannol 
2024/25 sy’n dal heb ei ganfod, ac roedd yn debygol bod hynny am wthio’r Cyngor i 
diriogaeth toriadau go iawn.  Eglurodd na allai roi mwy o sicrwydd na gwarant ar y 
pwynt hynny, ond yn anffodus, roedd y Cyngor yn gweithredu o fewn system sy’n 
ddibynnol ar gyllid yn dod yn flynyddol, ac yn gorfod ymateb yn sydyn pan mae’r 
datganiadau yn cyrraedd. 

 
PENDERFYNWYD 
 
1. Cymeradwyo’r argymhellion a gyflwynwyd gan y Cabinet, sef:- 

(a) Sefydlu cyllideb o £317,880,310 ar gyfer 2023/24 i’w ariannu drwy Grant 

Llywodraeth o £227,842,930 a £90,037,380 o incwm o’r Dreth Cyngor (sy’n 
gynnydd o 4.95% ar dreth anheddau unigol). 

 
(b) Sefydlu rhaglen gyfalaf o £67,780,150 yn 2023/24 i’w ariannu o’r ffynonellau a 

nodir yn Atodiad 4 i’r adroddiad. 
 

2.  Nodi fod yr Aelod Cabinet dros Gyllid, drwy daflen benderfyniad dyddiedig 6 
Ionawr 2023, wedi cymeradwyo cyfrifiad y symiau a ganlyn ar gyfer y flwyddyn 
2023/24 yn unol â’r rheoliadau a luniwyd dan Adran 33 (5) o Ddeddf Cyllid 
Llywodraeth Leol 1992 (“Y Ddeddf”):- 

 
(a)  56,182.77 yw’r swm a gyfrifwyd fel Sylfaen drethiannol Gwynedd yn unol â’r 

Rheoliadau Awdurdodau Lleol (Cyfrifo Sylfaen y Dreth Cyngor) (Cymru) 1995 fel 
y’i diwygiwyd fel ei sylfaen Dreth Cyngor am y flwyddyn. 
 

(b)  Rhan o ardal y Cyngor – Sylfaen drethiannol Cymuned –  
 

Aberdaron        608.85    Llanddeiniolen 
                       
1,871.98  

Aberdyfi     1,195.87  
 

Llandderfel      523.58  

Abergwyngregyn        126.33  
 

Llanegryn      172.23  

Abermaw (Barmouth)     1,285.44  
 

Llanelltyd      323.96  

Arthog        709.28  
 

Llanengan   2,586.58  

Y Bala        805.47  
 

Llanfair      369.71  

Bangor     4,268.54  
 

Llanfihangel y Pennant      257.09  

Beddgelert        348.15  
 

Llanfrothen      241.18  

Betws Garmon        145.50  
 

Llangelynnin      469.53  

Bethesda     1,695.61  
 

Llangywer      154.57  

Bontnewydd        462.48  
 

Llanllechid      361.11  

Botwnnog        485.84  
 

Llanllyfni   1,455.91  
Brithdir a 
Llanfachreth        467.94  

 
Llannor      930.15  

Bryncrug        346.51  
 

Llanrug   1,151.24  

Buan        236.07  
 

Llanuwchllyn      330.26  

Caernarfon     3,699.26  
 

Llanwnda      820.41  

Clynnog Fawr        493.91  
 

Llanycil      218.04  

Corris        324.86  
 

Llanystumdwy      936.33  

Criccieth        995.98  
 

Maentwrog      318.33  

Dolbenmaen        659.77  
 

Mawddwy      389.38  

Dolgellau     1,300.53  
 

Nefyn   1,678.16  

Dyffryn Ardudwy        870.27  
 

Pennal      245.61  

Y Felinheli     1,196.12  
 

Penrhyndeudraeth      822.10  

Ffestiniog     1,855.12  
 

Pentir   1,300.28  

Y Ganllwyd          90.22  
 

Pistyll      282.17  

Harlech        876.70  
 

Porthmadog   2,277.83  

Llanaelhaearn        480.92  
 

Pwllheli   1,833.57  

Llanbedr        365.94  
 

Talsarnau      362.74  

Llanbedrog        847.20  
 

Trawsfynydd      519.28  

Llanberis        793.84  
 

Tudweiliog      502.47  

Llandwrog     1,063.40  
 

Tywyn   1,779.26  

Llandygai     1,029.59    Waunfawr       566.22  

 
sef y symiau a gyfrifwyd fel symiau Sylfaen y Dreth Gyngor ar gyfer y flwyddyn ar 
gyfer tai annedd yn y rhannau hynny o’i ardal lle bo un eitem arbennig neu fwy’n 
berthnasol. 
 
3.   Bod y symiau a ganlyn yn cael eu cyfrifo yn awr gan y Cyngor ar gyfer y flwyddyn 

2023/24 yn unol ag Adrannau 32 i 36 o’r Ddeddf:- 
   

(a)  £505,479,830 Sef cyfanswm y symiau y mae’r Cyngor yn eu 
hamcangyfrif ar gyfer yr eitemau a nodwyd yn Adran 
32(2)(a) i (e) o’r Ddeddf (gwariant gros). 

 
(b)  £185,199,940 Sef cyfanswm y symiau y mae’r Cyngor yn eu 

hamcangyfrif ar gyfer yr eitemau a nodwyd yn Adran 
32(3)(a) i (c) o’r Ddeddf (incwm). 
 

(c)  £320,279,890 Sef y swm sy’n cyfateb i’r gwahaniaeth rhwng 
cyfanswm 3(a) uchod a chyfanswm 3(b) uchod, a 
gyfrifwyd gan y Cyngor, yn unol ag Adran 32(4) o’r 
Ddeddf, fel ei ofynion cyllideb ar gyfer y flwyddyn 
(cyllideb net). 
 

(ch)  £227,347,266 Sef cyfanswm y symiau y mae’r Cyngor yn amcangyfrif 
y byddant yn daladwy yn ystod y flwyddyn i’w gronfa ar 
gyfer cyfan o’r Dreth Annomestig Genedlaethol a Grant 
Cynnal Refeniw, llai amcangyfrif o’r gost i’r Cyngor o 
ryddhad dewisol o’r dreth annomestig a ganiateir. 
 

(d)  £1,654.11 Sef y swm yn 3(c) uchod llai’r swm yn 3(ch) uchod, y 
cyfan wedi ei rannu gan y swm a nodir yn 2(a) uchod, a 
gyfrifwyd gan y Cyngor yn unol ag Adran 33(1) o’r 
Ddeddf, sef swm sylfaenol ei Dreth Cyngor am y 
flwyddyn (treth Cyngor Gwynedd a threth gyfartalog 
cynghorau cymuned). 
 

(dd
)  

£2,895,243.21 Sef cyfanswm yr holl eitemau arbennig y cyfeirir atynt 
yn Adran 34(1) o’r Ddeddf (praeseptau’r cynghorau 
cymuned). 
 

(e)  £1,602.58 Sef y swm yn 3(d) uchod llai’r canlyniad a geir wrth 
rannu’r swm yn 3(dd) uchod â’r swm yn 2(a) uchod, a 
gyfrifwyd gan y Cyngor, yn unol ag Adran 34(2) fel  
swm sylfaenol ei Dreth Cyngor am y flwyddyn ar gyfer 
tai annedd yn y rhannau hynny o’i ardal lle nad oes 
unrhyw eitem arbennig yn berthnasol (Band D ar gyfer 
treth Cyngor Gwynedd yn unig). 

 
(f)  Ar gyfer rhannau o ardal y Cyngor – 

 

Aberdaron      1,627.22    Llanddeiniolen      1,619.14  
Aberdyfi      1,637.96  

 
Llandderfel      1,619.77  

Abergwyngregyn      1,634.24  
 

Llanegryn      1,640.32  
Abermaw 
(Barmouth)      1,651.59  

 
Llanelltyd      1,625.73  

Arthog      1,622.32  
 

Llanengan      1,623.84  
Y Bala      1,636.10  

 
Llanfair      1,648.56  

Bangor 
     1,718.71  

 

Llanfihangel y 
Pennant      1,648.31  

Beddgelert      1,637.05  
 

Llanfrothen      1,645.29  
Betws Garmon      1,623.20  

 
Llangelynnin      1,630.62  

Bethesda      1,666.46  
 

Llangywer      1,631.69  
Bontnewydd      1,642.58  

 
Llanllechid      1,647.09  

Botwnnog      1,615.96  
 

Llanllyfni      1,636.92  
Brithdir a 
Llanfachreth      1,628.22  

 
Llannor      1,624.08  

Bryncrug      1,640.34  
 

Llanrug      1,672.07  
Buan      1,618.47  

 
Llanuwchllyn      1,647.45  

Caernarfon      1,683.68  
 

Llanwnda      1,639.15  
Clynnog Fawr      1,643.07  

 
Llanycil      1,623.22  

Corris      1,637.46  
 

Llanystumdwy      1,622.87  
Criccieth      1,652.78  

 
Maentwrog      1,622.54  

Dolbenmaen      1,629.86  
 

Mawddwy      1,630.06  
Dolgellau      1,661.79  

 
Nefyn      1,654.42  

Dyffryn Ardudwy      1,660.03  
 

Pennal      1,663.65  
Y Felinheli      1,641.04  

 
Penrhyndeudraeth      1,678.42  

Ffestiniog      1,725.06  
 

Pentir      1,644.88  
Y Ganllwyd      1,638.60  

 
Pistyll      1,645.11  

Harlech      1,682.42  
 

Porthmadog      1,630.05  
Llanaelhaearn      1,654.56  

 
Pwllheli      1,656.57  

Llanbedr      1,657.23  
 

Talsarnau      1,663.23  
Llanbedrog      1,632.38  

 
Trawsfynydd      1,641.09  

Llanberis      1,647.93  
 

Tudweiliog      1,616.51  
Llandwrog      1,672.75  

 
Tywyn      1,658.18  

Llandygai      1,635.01    Waunfawr       1,623.77  

 
sef y symiau a geir trwy ychwanegu symiau’r eitem neu eitemau arbennig sy’n 
berthnasol i dai annedd yn y rhannau hynny o ardal y Cyngor y cyfeiriwyd atynt 
uchod, at y swm a geir yn 3(e) uchod wedi’u rhannu ym mhob achos gan y swm yn 
2(b) uchod, a gyfrifwyd gan y Cyngor yn unol ag Adran 34(3) o’r Ddeddf, fel 
symiau sylfaenol ei Dreth Gyngor am y flwyddyn ar gyfer tai annedd yn y rhannau 
hynny o’i ardal lle bo un eitem arbennig neu fwy’n berthnasol. 
 

(ff)  Ar gyfer rhannau o ardal y Cyngor, y ffigyrau a nodir yn Atodiad 1, sef y 
symiau a geir trwy luosi’r symiau yn 3(f) uchod â’r rhif sydd yn ôl y cyfrannau a 
nodir yn Adran 5 (1) o’r Ddeddf, yn berthnasol i dai annedd a restrir mewn band 
prisio arbennig wedi’i rannu â’r rhif sydd yn ôl y cyfrannau hynny’n berthnasol i 
dai a restrir ym mand prisio D, a gyfrifir gan y Cyngor, yn unol ag Adran 36(1) o’r 
Ddeddf, yn symiau sydd i’w hystyried ar gyfer y flwyddyn ar gyfer y categorïau o 
dai annedd a restrir yn y gwahanol fandiau prisio. 

 
4.  Nodi ar gyfer y flwyddyn 2023/24 fod Comisiynydd Heddlu a Throsedd Gogledd 

Cymru wedi nodi’r symiau a ganlyn mewn praesept a roddwyd i’r Cyngor, yn unol 
ag Adran 40 o’r Ddeddf ar gyfer pob un o’r categorïau o dai annedd a ddangosir 
isod: 

 

  Band Band Band Band Band Band Band Band Band  I 

A B C D E F G H 

  222.06 259.07 296.08 333.09 407.11 481.13 555.15 666.18 777.21 

 
5.  Wedi pennu’r cyfanswm ym mhob achos o’r symiau 3(ff) a 4 uchod, bod y Cyngor, 

yn unol ag Adran 30(2) o’r Ddeddf trwy hyn, yn pennu’r symiau a nodir yn Atodiad 
2 ar gyfer y Dreth Gyngor yn y flwyddyn 2023/24 ar gyfer pob categori o dai 
annedd a ddangosir yn yr Atodiad. 

 
11 STRATEGAETH CYFRANOGIAD 

 
Cyflwynodd yr Aelod Cabinet Cefnogaeth Gorfforaethol adroddiad yn gwahodd y Cyngor i 
fabwysiadu Strategaeth Cyfranogiad, sy’n nodi’r ffyrdd y caiff pobl leol eu hannog i gymryd 
rhan ym mhroses y Cyngor o wneud penderfyniadau, yn unol â gofynion Deddf Llywodraeth 
Leol ac Etholiadau (Cymru) 2021.   
 
Rhoddwyd cyfle i’r aelodau gyflwyno sylwadau a gofyn cwestiynau.   
 
Mynegwyd siomedigaeth mai ond 89 o bobl oedd wedi ymateb i’r ymgynghoriad ar y 
strategaeth.  Mewn ymateb, nodwyd:- 
 

 Fel gyda sawl ymgynghoriad arall, y gallai fod yn anodd denu diddordeb ymysg y 
cyhoedd ar rai pynciau, yn enwedig pynciau nad ydynt yn effeithio ar bobl yn 
uniongyrchol yn eu cymunedau o ddydd i ddydd. 

 Y cyhoeddwyd yr ymgynghoriad ar wefan y Cyngor ac ar y cyfryngau cymdeithasol, 
gyda chopïau ar gael yn y llyfrgelloedd yn ogystal.  Yn amlwg, nid oedd yn bwnc 
oedd wedi tanio diddordeb mawr, a cheisid dysgu gwersi o hynny er mwyn gweld 
oes ffordd well o’i wneud yn y dyfodol. 

 
Nodwyd y cafwyd enghraifft yn gynharach yn y cyfarfod hwn o aelod o’r cyhoedd yn 
dymuno cymryd diddordeb yn nhrafodaethau’r Cyngor, ond yn cael ei wrthod, a holwyd, 
petai’r aelod oedd yn galw am roi’r rheolau sefydlog o’r neilltu wedi crybwyll yr union gymal 
o’r Cyfansoddiad, h.y. 4:17:3, yn hytrach na 4:17 yn gyffredinol, a fyddai’r aelod o’r cyhoedd 
wedi cael gofyn ei gwestiwn. 
 
Mewn ymateb, nododd y Swyddog Monitro:- 
 

 Nad dyma’r lle i ail-agor y drafodaeth ar y mater, ac y byddai’n hapus i drafod y 
drefn gyda’r aelod ar ôl y cyfarfod. 

 Bod bwriad i adeiladu ar y strategaeth a chynyddu’r ymwybyddiaeth o’r cymryd rhan, 
gan gynnwys cefnogi gallu’r cyhoedd i ofyn cwestiwn ac i ddeall y drefn, fel ei fod yn 
llawer mwy eglur, nid yn gymaint yn y Cyfansoddiad, ond ar wefan y Cyngor, ayb. 

 
PENDERFYNWYD mabwysiadu’r Strategaeth Cyfranogiad. 
 

12. CALENDR PWYLLGORAU 2023/24 
 
Cyflwynodd y Pennaeth Gwasanaethau Democratiaeth galendr ar gyfer dyddiadau 
cyfarfodydd y Cyngor ar gyfer 2023/24. 
 
PENDERFYNWYD mabwysiadu’r Calendr Pwyllgorau ar gyfer 2023/24. 

 
13. YMATEBION I RYBUDDION O GYNNIG BLAENOROL 

 
Cyflwynwyd er gwybodaeth:- 

(i) Llythyrau gan Elusen Ambiwlans Awyr Cymru, Gweinidog Iechyd a Gwasanaethau 
Cymdeithasol Llywodraeth Cymru a Chadeirydd (Grŵp Rheoli PGAB) a Phrif 
Gomisiynydd y Gwasanaethau Ambiwlans mewn ymateb i rybudd o gynnig y 
Cynghorydd Llio Elenid Owen i gyfarfod 1 Rhagfyr 2022 o’r Cyngor ynglŷn â dyfodol 
canolfannau Ambiwlans Awyr Cymru yn Ninas Dinlle a’r Trallwng. 

(ii) Llythyrau gan Adran Drafnidiaeth Llywodraeth y DU ac Avanti West Coast mewn 
ymateb i rybudd o gynnig y Cynghorydd Huw Rowlands i gyfarfod 1 Rhagfyr 2022 o’r 
Cyngor ynglŷn â gwella gwasanaethau trenau yng Ngwynedd. 

(iii) Llythyr gan Ddirprwy Weinidog Newid Hinsawdd Llywodraeth Cymru mewn ymateb i 
rybudd o gynnig y Cynghorydd Elfed Wyn ap Elwyn i gyfarfod 1 Rhagfyr, 2022 o’r 
Cyngor ynglŷn ag ail-agor rheilffyrdd Cymru. 

 
 

Dechreuodd y cyfarfod am 1.00 y.h. a daeth i ben am 4.25 y.h. 
 
 

 
 

CADEIRYDD 
 



ATODIAD 1 / APPENDIX 1

Band A Band B Band C Band D Band E Band F Band G Band H Band I
Aberdaron 1,084.81   1,265.62   1,446.42   1,627.22   1,988.82   2,350.43   2,712.03   3,254.44   3,796.85  
Aberdyfi 1,091.97   1,273.97   1,455.96   1,637.96   2,001.95   2,365.94   2,729.93   3,275.92   3,821.91  
Abergwyngregyn 1,089.49   1,271.08   1,452.66   1,634.24   1,997.40   2,360.57   2,723.73   3,268.48   3,813.23  
Abermaw (Barmouth) 1,101.06   1,284.57   1,468.08   1,651.59   2,018.61   2,385.63   2,752.65   3,303.18   3,853.71  
Arthog 1,081.55   1,261.80   1,442.06   1,622.32   1,982.84   2,343.35   2,703.87   3,244.64   3,785.41  
Y Bala 1,090.73   1,272.52   1,454.31   1,636.10   1,999.68   2,363.26   2,726.83   3,272.20   3,817.57  
Bangor 1,145.81   1,336.77   1,527.74   1,718.71   2,100.65   2,482.58   2,864.52   3,437.42   4,010.32  
Beddgelert 1,091.37   1,273.26   1,455.16   1,637.05   2,000.84   2,364.63   2,728.42   3,274.10   3,819.78  
Betws Garmon 1,082.13   1,262.49   1,442.84   1,623.20   1,983.91   2,344.62   2,705.33   3,246.40   3,787.47  
Bethesda 1,110.97   1,296.14   1,481.30   1,666.46   2,036.78   2,407.11   2,777.43   3,332.92   3,888.41  
Bontnewydd 1,095.05   1,277.56   1,460.07   1,642.58   2,007.60   2,372.62   2,737.63   3,285.16   3,832.69  
Botwnnog 1,077.31   1,256.86   1,436.41   1,615.96   1,975.06   2,334.16   2,693.27   3,231.92   3,770.57  
Brithdir & Llanfachreth 1,085.48   1,266.39   1,447.31   1,628.22   1,990.05   2,351.87   2,713.70   3,256.44   3,799.18  
Bryncrug 1,093.56   1,275.82   1,458.08   1,640.34   2,004.86   2,369.38   2,733.90   3,280.68   3,827.46  
Buan 1,078.98   1,258.81   1,438.64   1,618.47   1,978.13   2,337.79   2,697.45   3,236.94   3,776.43  
Caernarfon 1,122.45   1,309.53   1,496.60   1,683.68   2,057.83   2,431.98   2,806.13   3,367.36   3,928.59  
Clynnog Fawr 1,095.38   1,277.94   1,460.51   1,643.07   2,008.20   2,373.32   2,738.45   3,286.14   3,833.83  
Corris 1,091.64   1,273.58   1,455.52   1,637.46   2,001.34   2,365.22   2,729.10   3,274.92   3,820.74  
Criccieth 1,101.85   1,285.50   1,469.14   1,652.78   2,020.06   2,387.35   2,754.63   3,305.56   3,856.49  
Dolbenmaen 1,086.57   1,267.67   1,448.76   1,629.86   1,992.05   2,354.24   2,716.43   3,259.72   3,803.01  
Dolgellau 1,107.86   1,292.50   1,477.15   1,661.79   2,031.08   2,400.36   2,769.65   3,323.58   3,877.51  
Dyffryn Ardudwy 1,106.69   1,291.13   1,475.58   1,660.03   2,028.93   2,397.82   2,766.72   3,320.06   3,873.40  
Y Felinheli 1,094.03   1,276.36   1,458.70   1,641.04   2,005.72   2,370.39   2,735.07   3,282.08   3,829.09  
Ffestiniog 1,150.04   1,341.71   1,533.39   1,725.06   2,108.41   2,491.75   2,875.10   3,450.12   4,025.14  
Y Ganllwyd 1,092.40   1,274.47   1,456.53   1,638.60   2,002.73   2,366.87   2,731.00   3,277.20   3,823.40  
Harlech 1,121.61   1,308.55   1,495.48   1,682.42   2,056.29   2,430.16   2,804.03   3,364.84   3,925.65  
Llanaelhaearn 1,103.04   1,286.88   1,470.72   1,654.56   2,022.24   2,389.92   2,757.60   3,309.12   3,860.64  
Llanbedr 1,104.82   1,288.96   1,473.09   1,657.23   2,025.50   2,393.78   2,762.05   3,314.46   3,866.87  
Llanbedrog 1,088.25   1,269.63   1,451.00   1,632.38   1,995.13   2,357.88   2,720.63   3,264.76   3,808.89  
Llanberis 1,098.62   1,281.72   1,464.83   1,647.93   2,014.14   2,380.34   2,746.55   3,295.86   3,845.17  
Llandwrog 1,115.17   1,301.03   1,486.89   1,672.75   2,044.47   2,416.19   2,787.92   3,345.50   3,903.08  
Llandygai 1,090.01   1,271.67   1,453.34   1,635.01   1,998.35   2,361.68   2,725.02   3,270.02   3,815.02  
Llanddeiniolen 1,079.43   1,259.33   1,439.24   1,619.14   1,978.95   2,338.76   2,698.57   3,238.28   3,777.99  
Llandderfel 1,079.85   1,259.82   1,439.80   1,619.77   1,979.72   2,339.67   2,699.62   3,239.54   3,779.46  
Llanegryn 1,093.55   1,275.80   1,458.06   1,640.32   2,004.84   2,369.35   2,733.87   3,280.64   3,827.41  
Llanelltyd 1,083.82   1,264.46   1,445.09   1,625.73   1,987.00   2,348.28   2,709.55   3,251.46   3,793.37  
Llanengan 1,082.56   1,262.99   1,443.41   1,623.84   1,984.69   2,345.55   2,706.40   3,247.68   3,788.96  
Llanfair 1,099.04   1,282.21   1,465.39   1,648.56   2,014.91   2,381.25   2,747.60   3,297.12   3,846.64  
Llanfihangel y Pennant 1,098.87   1,282.02   1,465.16   1,648.31   2,014.60   2,380.89   2,747.18   3,296.62   3,846.06  
Llanfrothen 1,096.86   1,279.67   1,462.48   1,645.29   2,010.91   2,376.53   2,742.15   3,290.58   3,839.01  
Llangelynnin 1,087.08   1,268.26   1,449.44   1,630.62   1,992.98   2,355.34   2,717.70   3,261.24   3,804.78  
Llangywer 1,087.79   1,269.09   1,450.39   1,631.69   1,994.29   2,356.89   2,719.48   3,263.38   3,807.28  
Llanllechid 1,098.06   1,281.07   1,464.08   1,647.09   2,013.11   2,379.13   2,745.15   3,294.18   3,843.21  
Llanllyfni 1,091.28   1,273.16   1,455.04   1,636.92   2,000.68   2,364.44   2,728.20   3,273.84   3,819.48  
Llannor 1,082.72   1,263.17   1,443.63   1,624.08   1,984.99   2,345.89   2,706.80   3,248.16   3,789.52  
Llanrug 1,114.71   1,300.50   1,486.28   1,672.07   2,043.64   2,415.21   2,786.78   3,344.14   3,901.50  
Llanuwchllyn 1,098.30   1,281.35   1,464.40   1,647.45   2,013.55   2,379.65   2,745.75   3,294.90   3,844.05  
Llanwnda 1,092.77   1,274.89   1,457.02   1,639.15   2,003.41   2,367.66   2,731.92   3,278.30   3,824.68  
Llanycil 1,082.15   1,262.50   1,442.86   1,623.22   1,983.94   2,344.65   2,705.37   3,246.44   3,787.51  
Llanystumdwy 1,081.91   1,262.23   1,442.55   1,622.87   1,983.51   2,344.15   2,704.78   3,245.74   3,786.70  
Maentwrog 1,081.69   1,261.98   1,442.26   1,622.54   1,983.10   2,343.67   2,704.23   3,245.08   3,785.93  
Mawddwy 1,086.71   1,267.82   1,448.94   1,630.06   1,992.30   2,354.53   2,716.77   3,260.12   3,803.47  
Nefyn 1,102.95   1,286.77   1,470.60   1,654.42   2,022.07   2,389.72   2,757.37   3,308.84   3,860.31  
Pennal 1,109.10   1,293.95   1,478.80   1,663.65   2,033.35   2,403.05   2,772.75   3,327.30   3,881.85  
Penrhyndeudraeth 1,118.95   1,305.44   1,491.93   1,678.42   2,051.40   2,424.38   2,797.37   3,356.84   3,916.31  
Pentir 1,096.59   1,279.35   1,462.12   1,644.88   2,010.41   2,375.94   2,741.47   3,289.76   3,838.05  
Pistyll 1,096.74   1,279.53   1,462.32   1,645.11   2,010.69   2,376.27   2,741.85   3,290.22   3,838.59  
Porthmadog 1,086.70   1,267.82   1,448.93   1,630.05   1,992.28   2,354.52   2,716.75   3,260.10   3,803.45  
Pwllheli 1,104.38   1,288.44   1,472.51   1,656.57   2,024.70   2,392.82   2,760.95   3,313.14   3,865.33  
Talsarnau 1,108.82   1,293.62   1,478.43   1,663.23   2,032.84   2,402.44   2,772.05   3,326.46   3,880.87  
Trawsfynydd 1,094.06   1,276.40   1,458.75   1,641.09   2,005.78   2,370.46   2,735.15   3,282.18   3,829.21  
Tudweiliog 1,077.67   1,257.29   1,436.90   1,616.51   1,975.73   2,334.96   2,694.18   3,233.02   3,771.86  
Tywyn 1,105.45   1,289.70   1,473.94   1,658.18   2,026.66   2,395.15   2,763.63   3,316.36   3,869.09  
Waunfawr 1,082.51   1,262.93   1,443.35   1,623.77   1,984.61   2,345.45   2,706.28   3,247.54   3,788.80  

Treth Cyngor: Cyngor Gwynedd + Cyngor Cymuned 
Council Tax : Cyngor Gwynedd + Community Council

ATODIAD 2 / APPENDIX 2

Band A Band B Band C Band D Band E Band F Band G Band H Band I
Aberdaron 1,306.87 1,524.69 1,742.50 1,960.31 2,395.93 2,831.56 3,267.18 3,920.62 4,574.06
Aberdyfi 1,314.03 1,533.04 1,752.04 1,971.05 2,409.06 2,847.07 3,285.08 3,942.10 4,599.12
Abergwyngregyn 1,311.55 1,530.15 1,748.74 1,967.33 2,404.51 2,841.70 3,278.88 3,934.66 4,590.44
Abermaw (Barmouth) 1,323.12 1,543.64 1,764.16 1,984.68 2,425.72 2,866.76 3,307.80 3,969.36 4,630.92
Arthog 1,303.61 1,520.87 1,738.14 1,955.41 2,389.95 2,824.48 3,259.02 3,910.82 4,562.62
Bala 1,312.79 1,531.59 1,750.39 1,969.19 2,406.79 2,844.39 3,281.98 3,938.38 4,594.78
Bangor 1,367.87 1,595.84 1,823.82 2,051.80 2,507.76 2,963.71 3,419.67 4,103.60 4,787.53
Beddgelert 1,313.43 1,532.33 1,751.24 1,970.14 2,407.95 2,845.76 3,283.57 3,940.28 4,596.99
Betws Garmon 1,304.19 1,521.56 1,738.92 1,956.29 2,391.02 2,825.75 3,260.48 3,912.58 4,564.68
Bethesda 1,333.03 1,555.21 1,777.38 1,999.55 2,443.89 2,888.24 3,332.58 3,999.10 4,665.62
Bontnewydd 1,317.11 1,536.63 1,756.15 1,975.67 2,414.71 2,853.75 3,292.78 3,951.34 4,609.90
Botwnnog 1,299.37 1,515.93 1,732.49 1,949.05 2,382.17 2,815.29 3,248.42 3,898.10 4,547.78
Brithdir & Llanfachreth 1,307.54 1,525.46 1,743.39 1,961.31 2,397.16 2,833.00 3,268.85 3,922.62 4,576.39
Bryncrug 1,315.62 1,534.89 1,754.16 1,973.43 2,411.97 2,850.51 3,289.05 3,946.86 4,604.67
Buan 1,301.04 1,517.88 1,734.72 1,951.56 2,385.24 2,818.92 3,252.60 3,903.12 4,553.64
Caernarfon 1,344.51 1,568.60 1,792.68 2,016.77 2,464.94 2,913.11 3,361.28 4,033.54 4,705.80
Clynnog Fawr 1,317.44 1,537.01 1,756.59 1,976.16 2,415.31 2,854.45 3,293.60 3,952.32 4,611.04
Corris 1,313.70 1,532.65 1,751.60 1,970.55 2,408.45 2,846.35 3,284.25 3,941.10 4,597.95
Criccieth 1,323.91 1,544.57 1,765.22 1,985.87 2,427.17 2,868.48 3,309.78 3,971.74 4,633.70
Dolbenmaen 1,308.63 1,526.74 1,744.84 1,962.95 2,399.16 2,835.37 3,271.58 3,925.90 4,580.22
Dolgellau 1,329.92 1,551.57 1,773.23 1,994.88 2,438.19 2,881.49 3,324.80 3,989.76 4,654.72
Dyffryn Ardudwy 1,328.75 1,550.20 1,771.66 1,993.12 2,436.04 2,878.95 3,321.87 3,986.24 4,650.61
Y Felinheli 1,316.09 1,535.43 1,754.78 1,974.13 2,412.83 2,851.52 3,290.22 3,948.26 4,606.30
Ffestiniog 1,372.10 1,600.78 1,829.47 2,058.15 2,515.52 2,972.88 3,430.25 4,116.30 4,802.35
Y Ganllwyd 1,314.46 1,533.54 1,752.61 1,971.69 2,409.84 2,848.00 3,286.15 3,943.38 4,600.61
Harlech 1,343.67 1,567.62 1,791.56 2,015.51 2,463.40 2,911.29 3,359.18 4,031.02 4,702.86
Llanaelhaearn 1,325.10 1,545.95 1,766.80 1,987.65 2,429.35 2,871.05 3,312.75 3,975.30 4,637.85
Llanbedr 1,326.88 1,548.03 1,769.17 1,990.32 2,432.61 2,874.91 3,317.20 3,980.64 4,644.08
Llanbedrog 1,310.31 1,528.70 1,747.08 1,965.47 2,402.24 2,839.01 3,275.78 3,930.94 4,586.10
Llanberis 1,320.68 1,540.79 1,760.91 1,981.02 2,421.25 2,861.47 3,301.70 3,962.04 4,622.38
Llandwrog 1,337.23 1,560.10 1,782.97 2,005.84 2,451.58 2,897.32 3,343.07 4,011.68 4,680.29
Llandygai 1,312.07 1,530.74 1,749.42 1,968.10 2,405.46 2,842.81 3,280.17 3,936.20 4,592.23
Llanddeiniolen 1,301.49 1,518.40 1,735.32 1,952.23 2,386.06 2,819.89 3,253.72 3,904.46 4,555.20
Llandderfel 1,301.91 1,518.89 1,735.88 1,952.86 2,386.83 2,820.80 3,254.77 3,905.72 4,556.67
Llanegryn 1,315.61 1,534.87 1,754.14 1,973.41 2,411.95 2,850.48 3,289.02 3,946.82 4,604.62
Llanelltyd 1,305.88 1,523.53 1,741.17 1,958.82 2,394.11 2,829.41 3,264.70 3,917.64 4,570.58
Llanengan 1,304.62 1,522.06 1,739.49 1,956.93 2,391.80 2,826.68 3,261.55 3,913.86 4,566.17
Llanfair 1,321.10 1,541.28 1,761.47 1,981.65 2,422.02 2,862.38 3,302.75 3,963.30 4,623.85
Llanfihangel y Pennant 1,320.93 1,541.09 1,761.24 1,981.40 2,421.71 2,862.02 3,302.33 3,962.80 4,623.27
Llanfrothen 1,318.92 1,538.74 1,758.56 1,978.38 2,418.02 2,857.66 3,297.30 3,956.76 4,616.22
Llangelynnin 1,309.14 1,527.33 1,745.52 1,963.71 2,400.09 2,836.47 3,272.85 3,927.42 4,581.99
Llangywer 1,309.85 1,528.16 1,746.47 1,964.78 2,401.40 2,838.02 3,274.63 3,929.56 4,584.49
Llanllechid 1,320.12 1,540.14 1,760.16 1,980.18 2,420.22 2,860.26 3,300.30 3,960.36 4,620.42
Llanllyfni 1,313.34 1,532.23 1,751.12 1,970.01 2,407.79 2,845.57 3,283.35 3,940.02 4,596.69
Llannor 1,304.78 1,522.24 1,739.71 1,957.17 2,392.10 2,827.02 3,261.95 3,914.34 4,566.73
Llanrug 1,336.77 1,559.57 1,782.36 2,005.16 2,450.75 2,896.34 3,341.93 4,010.32 4,678.71
Llanuwchllyn 1,320.36 1,540.42 1,760.48 1,980.54 2,420.66 2,860.78 3,300.90 3,961.08 4,621.26
Llanwnda 1,314.83 1,533.96 1,753.10 1,972.24 2,410.52 2,848.79 3,287.07 3,944.48 4,601.89
Llanycil 1,304.21 1,521.57 1,738.94 1,956.31 2,391.05 2,825.78 3,260.52 3,912.62 4,564.72
Llanystumdwy 1,303.97 1,521.30 1,738.63 1,955.96 2,390.62 2,825.28 3,259.93 3,911.92 4,563.91
Maentwrog 1,303.75 1,521.05 1,738.34 1,955.63 2,390.21 2,824.80 3,259.38 3,911.26 4,563.14
Mawddwy 1,308.77 1,526.89 1,745.02 1,963.15 2,399.41 2,835.66 3,271.92 3,926.30 4,580.68
Nefyn 1,325.01 1,545.84 1,766.68 1,987.51 2,429.18 2,870.85 3,312.52 3,975.02 4,637.52
Pennal 1,331.16 1,553.02 1,774.88 1,996.74 2,440.46 2,884.18 3,327.90 3,993.48 4,659.06
Penrhyndeudraeth 1,341.01 1,564.51 1,788.01 2,011.51 2,458.51 2,905.51 3,352.52 4,023.02 4,693.52
Pentir 1,318.65 1,538.42 1,758.20 1,977.97 2,417.52 2,857.07 3,296.62 3,955.94 4,615.26
Pistyll 1,318.80 1,538.60 1,758.40 1,978.20 2,417.80 2,857.40 3,297.00 3,956.40 4,615.80
Porthmadog 1,308.76 1,526.89 1,745.01 1,963.14 2,399.39 2,835.65 3,271.90 3,926.28 4,580.66
Pwllheli 1,326.44 1,547.51 1,768.59 1,989.66 2,431.81 2,873.95 3,316.10 3,979.32 4,642.54
Talsarnau 1,330.88 1,552.69 1,774.51 1,996.32 2,439.95 2,883.57 3,327.20 3,992.64 4,658.08
Trawsfynydd 1,316.12 1,535.47 1,754.83 1,974.18 2,412.89 2,851.59 3,290.30 3,948.36 4,606.42
Tudweiliog 1,299.73 1,516.36 1,732.98 1,949.60 2,382.84 2,816.09 3,249.33 3,899.20 4,549.07
Tywyn 1,327.51 1,548.77 1,770.02 1,991.27 2,433.77 2,876.28 3,318.78 3,982.54 4,646.30
Waunfawr 1,304.57 1,522.00 1,739.43 1,956.86 2,391.72 2,826.58 3,261.43 3,913.72 4,566.01

Treth Cyngor: Cyngor Gwynedd + Cyngor Cymuned + Comisiynydd Heddlu a Throsedd Gogledd Cymru
Council Tax : Cyngor Gwynedd + Community Council + North Wales Police and Crime Commissioner

ATODIAD 3 / APPENDIX 3

Cynnydd yn y Dreth Cyngor fesul Cymuned / Increase in Council Tax by Community

Cymuned/ Community

Sylfaen Drethiannol 
/ Taxbase
(Band D) 

Praesept / 
Precept 

£

Treth Cymuned 
/ Community 

Tax

Treth Gwynedd 
/ Gwynedd 

Tax

Treth 
Heddlu 

/ Police Tax

Cyfanswm / Total 
(Band D) 
2023/24

Band D 
2022/23

£

Cynnydd / 
Increase

22/23 - 23/24

Cynnydd / 
Increase

%
Aberdaron 608.85 15,000 24.64 1,602.58 333.09 1,960.31 1,870.05 90.26 4.8%
Aberdyfi 1,195.87 42,315 35.38 1,602.58 333.09 1,971.05 1,878.90 92.15 4.9%
Abergwyngregyn 126.33 4,000 31.66 1,602.58 333.09 1,967.33 1,875.86 91.47 4.9%
Abermaw (Barmouth) 1,285.44 63,000 49.01 1,602.58 333.09 1,984.68 1,895.84 88.84 4.7%
Arthog 709.28 14,000 19.74 1,602.58 333.09 1,955.41 1,863.66 91.75 4.9%
Y Bala 805.47 27,000 33.52 1,602.58 333.09 1,969.19 1,878.34 90.85 4.8%
Bangor 4,268.54 495,700 116.13 1,602.58 333.09 2,051.80 1,944.78 107.02 5.5%
Beddgelert 348.15 12,000 34.47 1,602.58 333.09 1,970.14 1,896.36 73.78 3.9%
Betws Garmon 145.50 3,000 20.62 1,602.58 333.09 1,956.29 1,862.59 93.70 5.0%
Bethesda 1,695.61 108,322 63.88 1,602.58 333.09 1,999.55 1,917.96 81.59 4.3%
Bontnewydd 462.48 18,500 40.00 1,602.58 333.09 1,975.67 1,886.18 89.49 4.7%
Botwnnog 485.84 6,500 13.38 1,602.58 333.09 1,949.05 1,857.92 91.13 4.9%
Brithdir & Llanfachreth 467.94 12,000 25.64 1,602.58 333.09 1,961.31 1,870.01 91.30 4.9%
Bryncrug 346.51 13,084 37.76 1,602.58 333.09 1,973.43 1,882.25 91.18 4.8%
Buan 236.07 3,750 15.89 1,602.58 333.09 1,951.56 1,860.24 91.31 4.9%
Caernarfon 3,699.26 300,000 81.10 1,602.58 333.09 2,016.77 1,903.31 113.46 6.0%
Clynnog Fawr 493.91 20,000 40.49 1,602.58 333.09 1,976.16 1,886.31 89.85 4.8%
Corris 324.86 11,330 34.88 1,602.58 333.09 1,970.55 1,874.30 96.25 5.1%
Criccieth 995.98 50,000 50.20 1,602.58 333.09 1,985.87 1,895.19 90.68 4.8%
Dolbenmaen 659.77 18,000 27.28 1,602.58 333.09 1,962.95 1,872.61 90.34 4.8%
Dolgellau 1,300.53 77,000 59.21 1,602.58 333.09 1,994.88 1,904.15 90.73 4.8%
Dyffryn Ardudwy 870.27 50,000 57.45 1,602.58 333.09 1,993.12 1,904.98 88.14 4.6%
Y Felinheli 1,196.12 46,000 38.46 1,602.58 333.09 1,974.13 1,883.25 90.88 4.8%
Ffestiniog 1,855.12 227,211 122.48 1,602.58 333.09 2,058.15 1,972.56 85.59 4.3%
Y Ganllwyd 90.22 3,250 36.02 1,602.58 333.09 1,971.69 1,877.62 94.07 5.0%
Harlech 876.70 70,000 79.84 1,602.58 333.09 2,015.51 1,928.99 86.52 4.5%
Llanaelhaearn 480.92 25,000 51.98 1,602.58 333.09 1,987.65 1,897.41 90.24 4.8%
Llanbedr 365.94 20,000 54.65 1,602.58 333.09 1,990.32 1,886.45 103.87 5.5%
Llanbedrog 847.20 25,250 29.80 1,602.58 333.09 1,965.47 1,874.56 90.91 4.8%
Llanberis 793.84 36,000 45.35 1,602.58 333.09 1,981.02 1,886.89 94.13 5.0%
Llandwrog 1,063.40 74,620 70.17 1,602.58 333.09 2,005.84 1,910.36 95.48 5.0%
Llandygai 1,029.59 33,389 32.43 1,602.58 333.09 1,968.10 1,872.11 95.99 5.1%
Llanddeiniolen 1,871.98 31,000 16.56 1,602.58 333.09 1,952.23 1,861.07 91.16 4.9%
Llandderfel 523.58 9,000 17.19 1,602.58 333.09 1,952.86 1,861.73 91.13 4.9%
Llanegryn 172.23 6,500 37.74 1,602.58 333.09 1,973.41 1,880.25 93.16 5.0%
Llanelltyd 323.96 7,500 23.15 1,602.58 333.09 1,958.82 1,868.07 90.75 4.9%
Llanengan 2,586.58 55,000 21.26 1,602.58 333.09 1,956.93 1,867.81 89.12 4.8%
Llanfair 369.71 17,000 45.98 1,602.58 333.09 1,981.65 1,891.47 90.18 4.8%
Llanfihangel y Pennant 257.09 11,756 45.73 1,602.58 333.09 1,981.40 1,893.34 88.06 4.7%
Llanfrothen 241.18 10,300 42.71 1,602.58 333.09 1,978.38 1,883.70 94.68 5.0%
Llangelynnin 469.53 13,164 28.04 1,602.58 333.09 1,963.71 1,867.50 96.21 5.2%
Llangywer 154.57 4,500 29.11 1,602.58 333.09 1,964.78 1,873.04 91.74 4.9%
Llanllechid 361.11 16,074 44.51 1,602.58 333.09 1,980.18 1,889.07 91.11 4.8%
Llanllyfni 1,455.91 50,000 34.34 1,602.58 333.09 1,970.01 1,878.86 91.15 4.9%
Llannor 930.15 20,000 21.50 1,602.58 333.09 1,957.17 1,865.86 91.31 4.9%
Llanrug 1,151.24 80,000 69.49 1,602.58 333.09 2,005.16 1,911.48 93.68 4.9%
Llanuwchllyn 330.26 14,820 44.87 1,602.58 333.09 1,980.54 1,887.99 92.55 4.9%
Llanwnda 820.41 30,000 36.57 1,602.58 333.09 1,972.24 1,880.07 92.17 4.9%
Llanycil 218.04 4,500 20.64 1,602.58 333.09 1,956.31 1,865.71 90.60 4.9%
Llanystumdwy 936.33 19,000 20.29 1,602.58 333.09 1,955.96 1,864.52 91.44 4.9%
Maentwrog 318.33 6,354 19.96 1,602.58 333.09 1,955.63 1,863.74 91.89 4.9%
Mawddwy 389.38 10,700 27.48 1,602.58 333.09 1,963.15 1,873.28 89.87 4.8%
Nefyn 1,678.16 87,000 51.84 1,602.58 333.09 1,987.51 1,895.58 91.93 4.8%
Pennal 245.61 15,000 61.07 1,602.58 333.09 1,996.74 1,879.59 117.15 6.2%
Penrhyndeudraeth 822.10 62,346 75.84 1,602.58 333.09 2,011.51 1,896.12 115.39 6.1%
Pentir 1,300.28 55,000 42.30 1,602.58 333.09 1,977.97 1,887.01 90.96 4.8%
Pistyll 282.17 12,000 42.53 1,602.58 333.09 1,978.20 1,889.24 88.96 4.7%
Porthmadog 2,277.83 62,581 27.47 1,602.58 333.09 1,963.14 1,872.75 90.39 4.8%
Pwllheli 1,833.57 99,000 53.99 1,602.58 333.09 1,989.66 1,894.38 95.28 5.0%
Talsarnau 362.74 22,000 60.65 1,602.58 333.09 1,996.32 1,907.79 88.53 4.6%
Trawsfynydd 519.28 20,000 38.51 1,602.58 333.09 1,974.18 1,883.28 90.90 4.8%
Tudweiliog 502.47 7,000 13.93 1,602.58 333.09 1,949.60 1,858.41 91.19 4.9%
Tywyn 1,779.26 98,927 55.60 1,602.58 333.09 1,991.27 1,897.20 94.07 5.0%
Waunfawr 566.22 12,000 21.19 1,602.58 333.09 1,956.86 1,864.87 91.99 4.9%
Awdurdod 2023/24 2022/23 Authority
Cyngor Gwynedd 1,602.58 1,526.99 4.95% Gwynedd Council
Comisiynydd Heddlu a Throsedd Gogledd Cymru 333.09 316.80 5.14% North Wales Police & Crime Commissioner
Cynghorau Cymuned (Cyfartaledd) 51.53 49.41 4.29% Community Councils (Average)
Cyfanswm 1,987.20 1,893.20 5.0% Total

